
Вурӊа ими хăтӆ пиӆа!

2019-мит оӆ Вурӊа хăтӆ постум пурайн. «Ёмвош ёх» арăӊ имиет Вурӊаева ар мойӆăсăт. И. Самсонова вєрум хур

Вурӊа хӑтӆ

Аӆӑӊсахат ма нух киӆӆум,
Сора, сора ӆәмӑтӆяӆум.
Упєм ёнтум саӆтум вейт. 
Хурам хӑншӑӊ саӆтум вейт.

Тӑм хӑтӑӆн мӑӊ хӑтӆ,
Мойӆӑтыя ма мӑнӆум.
Тӑм хӑтӑӆн Вурӊа хӑтӆ,
Пәрӆӑтыя ма мӑнӆум…

                   Леонид Лонгортов

АЙКЕӅӐТ

Нётупсы вухăт
Тăм ванăн Югра мўв ӆуваттыйн Россия Пенсионной фонд тӑхи 

кәща нє Татьяна Зайцева округ айкеӆӑт ӑкӑтты ёх пиӆа вәйтантыӆӑс. 
Мирхотн ӆўв нўшайӊ хоттєӆ ёха тыӆăщ мăр ёша мăты нётупсы 
вухăт оӆăӊăн путăртăс. 

Вантэ, тәняӆ оӆ ван 
хăтӆуп тыӆӑщ сух

нум еӆпийн Россия мўвев 
президент ики Владимир 
Путин вух нётупсэт оӆӑ
ӊӑн арсыр поступсэт йиӆ
патум вєр пийн ёш посӆ 
пунӑс. Щиты 2023мит 
оӆ оӆӊитумн Югра мўв 
социальной вєрăт тәты 
тăхи нўшайӊ хоттєӆ ёха 
йиӆпа ӆэщăтум тыӆăщ 
мăр ёша вўты нётупсы вух 
мăты питăс. 

Интăм сырыя рәпитум 
вет вухӑӊ нётупсы и щи
ра вєрсы. Щит щимăщ 
нётупсэт: 

 37 оӆ ӆуват няврєма, 
мăта хоттєӆ ёх тыӆӑщ мӑр 
ай вух вўӆӑт; 

 щăӆта 817 оӆ ӆуват 
няв рєма ӊкєм щурăс шойт 
арат вухн сухуптӑсы. Тӑм 
нётупсы вух Россия мўв 
президент ики поступсы 
щирн кашӑӊ хоттєӆ ёх ёша 
вўты вєритăс. Щи тумпи, 
муй арат няврєм хоттєӆ 
ёх хуща єнмӑӆ – щи арат 
пушхӑта хәӆум оӆ вўш 
эвӑӆт 17 оӆ вәнты вух  
сухуптӑӆы;

кăт нётупсыйӊăн:
 щи хоттєӆ ёха, хута 

оӆăӊмит муй па хәӆмит 
пушхие сєма питăс;

 кӑшаӊа вәӆты имета 
сырышăк пәӆьницая нух 
хăншаньщум пура артӑн. 

Сырыя тăм нётупсэт 
ёша павăтты щира арсыр 
тăхетн нєпекăт ăкăтты па 
ӆэщăтты мосăс. Тăм оӆ Ас 
хăӆты тыӆăщ оӆăӊмит хăтӆ 
вўш эвăӆт щи нётупсэт 
тыӆăщ мăр ай вух ёша 

вў ты хоттєӆ ёха йиӆуп 
щирн мăты питсыйт. Интăм 
нємасыя арсыр тăхетн 
кăншты па нєпекăт мăты 
ăн мосӆ, йиӆуп поступсы 
щирн щитӆаӆ и тăхийн 
ӆэщăтты па ёша вўты рăхӆ.

Кәща нєӊев ясӊăт щирн, 
тăмхăтӆ хăннєхәя тыӆăщ 
мăр вәӆты щира арат вух 
19680 шойта вәӆ. Йиӆуп 
щирн ӆэщăтум пушхăта 
єсăӆты нётупсы вух ёша 
павăтты вєр еӆ пийн иса 
хоттєӆ ёх ёша вўты вух 
ӆўӊăтты пит ӆа. Тыв иха 
ӆўӊăтум тыӆăщ вух, вәӆты
хоӆты тăхи па хот ӆыпи 
пурмăс па хăннєхә рәпата 
вєр мсыева нух вантты 
питӆа. Щăӆта тăм йиӆуп 
нётупсы вух тәп Россия 
мўвн вәӆты па рәпитты 
хуята мӑӆы.

Щиты округ ӆуваттыйн 
нўшайӊ хоттєӆ ёха йиӆуп 
щирн ӆэщăтум тыӆăщ мăр 
ёша вўты нётупсы вух 
сот процент щирн 19680 
шойта питӆ. Тәх хоттєӆ ёх 
няврєма тәп 50 процент 
арат нётупсы вух єсăӆӆы, 
щи пурайн 9840 шойт вў
ты рăхӆ. Ар няврємăӊ па 
нўшайӊ хоттєӆ ёха кашăӊ 
тёпие нётупсыйн мăӆы. 

Мосӆ ястăты, тăм йиӆуп 
щирн вєрум нётупсы вух и 
оӆ мăр сухуптăты питӆа. Щи 
тумпийн уша йис, муй арат 
вух кӑшаӊа вәӆты имета, 
сырышăк пәӆьницая 
нух хăншаньщум пӑта 
ёша катӆуптăты рăхӆ. 
Щиты йиӆуп щирн имет 
пăта нётупсы вух 21417 
шойт арат питӆ. Вух ищиты 
50 процент вўш эвăӆт 
сот процент вәнта ёша 
мăты питса. Тăм нётупсы 
ӆэщăтты щира мєт ар пє

лăк мир нємасыя вохты 
нєпек интернет хўват 
«Госуслуги» нємуп хуща 
китӆăт.

Иха ӆўӊăтты ки, тăм 
хăтӆа Югра мўвн вәӆты 
35500 няврєма йиӆпатум 
нётупсы вўх мăӆы. Щи 
тумпи 1,7 щурăс кăшаӊа 
вәӆты имета су хуптăты 
питӆа.

Еӆӆы Татьяна Зайцева 
кимит вуӆаӊ вєр оӆăӊăн 
айкеӆ тәс. Уша йис, хуты 
мир мăӆты па лекщитты 
хуята нємасыя вухăӊ 
нётупсы мăты питӆа. Муй 
арат щи нётупсы вух питӆ 
па мăта хуят нётупсыйн 
мăты рăхӆ, щи оӆăӊăн 
айкеӆ кашăӊ пәӆьница 
кәща пириты питӆ. Щиты 
тыӆăщ сухнум еӆпийн 
кашăӊ пурайн нємасыя 
реестр нєпека мăӆты 
тăхи кәща пириюм тохтур 
муй ӆўвеӆа нётты хăннєхә 
нєм нух хăншăӆ. Тăм арат 
нётупсы вух 4500 шойт 
арат вўш эвăӆт 18500 шойт 
вәнта ёша вўты рăхӆ. 

Мир мӑӆты хуята 
вохты нєпек хăншты ăн 
мосӆ, вантэ, округ ӆу
ваттыйн кашăӊ хăннєхә 
мосты реестр нєпекн 
хӑншман вәӆ. Тăмхăтӆ 
Реестр хуща Ас хăӆты ты
ӆăщ мăр мир мăӆты 58 
тăхи нух хăншман. Щиты 
10500 мир лекщитты па 
мăӆты хуята нётупсы вух 
катӆуптăӆы. Иха ӆўӊăтты 
ки, тăм вєра 87 миллион 
арат шойт вух єсăӆсы.

Путӑр хӑншӑс: 
Ирина Самсонова

Югра мўв прави
тельства тӑхийн при
зывной комиссия мир
х от вәс, хута мӑ нум 
оӆ вєр оӆӑӊӑн па 
2023мит оӆн товийн 
призыв вєр оӆӑӊӑн 
пу тӑртсӑт. Сўсн мӑнум 
вєр оӆӑ ӊӑн Югра мўв 
воен ной комиссар 
под полковник Р. Ву
колов ясӑӊ тәс.

Армияя вўты 
вєр 

 Муй 2022мит оӆ сўсн 
Центральной военной 
округ мўӊева партыӆӑс, 
щит мўӊ округ кәща ёх 
пиӆа и нумӑсн рәпитман 
тӑӆаӊтєӆн ӆэщӑтсўв, – лупӑс 
Р. Вуколов.  

2023мит оӆ товийн 
армияя 19962005мит 
оӆӑтн сєма питум айӆат ёх 
вўӆыйт. Служитты мӑнты 
айӆат ёх ӑкӑтты тӑхи ищи 
тўӊщирӑӊа па мсыева 
ӆэщӑтсы. Армияя мӑнты 
пухӑт пиӆа рәпитты хуятӑт 
щив юхӑтсӑт, щит военной 
комиссариат ёх па мосты 
тохтурӑт. Ӆәӆн пухӑт мєт тә
са служитты вєра ӆэщӑтты, 
ДОСААФ тӑхетн нємасыя 
айӆат хуятӑт пӑ та машинайн 
ӊхты категория «С» щи ра 
70 хуят вәнӆтӑсыйт па 14 
хуят ешавәӆ вәнӆ тыйӆты 
вєреӆ тӑм ванӑн етшуптӑӆэӆ. 

Россия мўв президент 
хә В. Путин ай кєр ты ӆӑщ 
30митн № 220 поступсыйн 
служитты вєр оӆӑӊӑн ёш 
пос пунӑс, мӑта вєр вән кєр 
тыӆӑщ оӆӑӊмит хӑтӆ вўш 
эвӑӆт па вәщ тыӆӑщ 15
мит хӑтӆ вәнты мӑнты питӆ. 
Армияя 1827 тӑӆ ӆуват 
147000 айӆат ёх вўӆыйт, 
мӑта хуятӑт запас щирн 
ӑн вәӆӆӑт па служитты пу
раеӆа йис. Армияя вўты 
пухӑт СВО тӑхия тәты ӑн 
питӆыйт. 

Хӑнты ясӑӊа тулмащтӑс: 
Надежда Ильина

ВУӅАӉ  ВЄРӐТ

Округ дума 18мит мирхот

Ай кєр тыӆӑщ 30мит хӑтӆӑн Ёмвошн округ дума депутатӑт мирхота ӑктӑщийӆсӑт. Щи 
еӆпийн 28мит хӑтӆӑн Увӑс мир Ассамблея ёх мирхот вєрӑнтсӑт. Ассамблея депутатӑт 
округ дума 18мит мирхотн нух вантты поступсэт оӆӑӊӑн путӑртсӑт па кәща ёх рәпата 
оӆӑӊӑн айт хәӆӑнтсӑт. 

ВӘЯТН ЩИ ОӐҢӐН
Тӑмхӑтӆ округевн культура государственной 

реестр тӑхия 51 тӑхи хӑншман вәӆ, щит эвӑӆт 39 
тӑхи – щит увӑс мирӑт мӑӊ тӑхет. Щи тӑхетн тәп 
пойкщӑты вєрӑт тәты рӑхӆ, па муӆты вєрӑт ӆэщӑтты 
ӑн рӑхӆ. Щимӑщ тӑхет кўтн и мєт вуӆаӊ тӑхия Нуви 
сӑӊхум районӑн вәӆты мӑӊ Тәрум ӆор ӆўӊтӑсӆ. Щи 
тӑхийн хӑнты па юрн мир ӆапӑт мӑӊ тӑхи па 18 арат 
археологической вуӆаӊ тӑхи вәӆ.   

Увӑс мир 
Ассамблея мирхот

Мєт сыры ӆыв шуши 
мирӑт мӑӊ тӑхет ӆавӑӆ
ты поступсы оӆӑӊӑн пу
тӑртсӑт. Щи вєр оӆӑӊӑн 
внутренней политика 
департамент кәща хә 
А. Скурихин ясӑӊ тәс. 
Ӆўв лупӑс, хуты тәп мўӊ 
округевн шуши мир мӑӊ 
тӑхет ӆавӑӆман тӑйты 
оӆӑӊӑн поступсы вәӆ. 
Тӑм поступсы 2015мит 
оӆн вўсы па щи пийн 
тәп и пўш 2019мит оӆн 
йиӆпатыйӆсы. Щи пӑта 
интӑм тӑм пос тупсы па нух 
вантты мосӆ. Юг ра мўвевн 
39 щимӑщ мӑӊ тӑхи вәӆ, 
мӑта утӑт нух хӑншсыйт. 
Юхи хӑщум пўш щимӑщ 
тӑхи 2021мит оӆн реестр 
тӑхия хӑншсы. Ӆәӆн мӑӊ 
тӑхи нух ат хӑншсы па 
ӆавӑӆман тӑйты ат питсы, 
мосӆ ӆәӆн щимӑщ тӑхия 
мир 40 оӆ мӑр ат ӊхсӑт 
па щӑта ат пойкщӑсӑт. Па 
мсыева нух вантум па 
артаӆум пийн веӆщи 
реестр тӑхия хӑншӆтӑӆы.

Культура тӑхет ӆавӑӆ
ман тӑйты тӑхи кәща хә 
Андрей Кардашов лупӑс:

 Тӑмхӑтӆ щимăщ тӑхет 
ӆавӑӆман тӑйты щи ра 
№ 73ФЗ «Об объектах 
культурного наследия» 
закон рәпитӆ па па муӆты 
тӑхет тӑм поступсы щира 
хӑншты ӑн вєритӆўв. 2010
мит оӆн мўӊ ёхӆўв па 
археологӑт вән ат лас 
ӆэщӑтсӑт, хута 40 мӑӊ 
тӑхи оӆӑӊӑн хӑншман 
вәӆ. Ӑн рӑхӆ кашӑӊ тӑхи 
культурной наследия 
тӑхия ӆўӊӑтты, тәп ма 
нәмӑсӆум, щимӑщ тӑхет 
ищи ӆавӑӆман тӑйты мосӆ. 
Ищиты шуши мир шәкӑӊ 

тӑхет щи поступ сыя па 
ӑн ӆуӊӆӑт. Щимӑщ тӑхет 
«федеральный лес ной 
фонд» тӑхетн вәӆӆӑт па 
нємуӆты щирн ӑн ӆэ
щӑтсыйт. Ма нәмӑсӆум, 
хуты мосӆ шәкӑӊ тӑхет 
ищи щи поступсыя хӑнш
ты, ӆәӆн еӆӆы ӆавӑӆман ат 
тӑйсыйт.

Округ кәща ӆӑӊкӑр нє 
О. Литова щи вєр әхтыйн 
щиты лупӑс:

 Щикўш мўӊ округев 
хущи тӑмӑщ поступсы 
вәӆ, тәп ӆўв ӑн рәпитӆ 
па федеральной законӑт 
пиӆа и щирн ӑн вәӆ. Хән 
мўӊ округ поступсыӆўв 
федеральной щирн вєр
сӑӆўв, мӑтты пӑта тӑм 
поступсы нух ӑн вантсы 
па мосты щирн нух ӑн 
ӆэщӑтсы. Ма нәмӑсӆум, 
х у т ы  м о с т ы  щ и р а 

йиӆпатты мосӆ, ӆәӆн еӆӆы 
ат рәпитӑс. Федеральной 
поступсы щирн мӑӊ тӑхет 
– щит щимӑщ тӑхет, хута 
мир пойкщӑты ӊхӆӑт. Па 
культура реестр тӑхия тәп 
щимӑщ тӑхет хӑншты рӑхӆ, 
па тӑхет щив ӑн ӆуӊӆӑт.

Юхи хӑщум кўтн мир
хотн ёх и нумса юхӑтсӑт, 
хуты тӑм поступсы йиӆпа 
ӆэщӑтты мосӆ. Щи пӑта 
тӑм вєр әхтыйн рәпитты 
арсыр мир, оса тӑхет иха 
ӑкӑтты мосӆ па инумса 
юхӑтты.  

Округ дума мирхот 
Округ дума 18мит мир

хотн депутатӑт 30кєм вєр 
нух вантсӑт. Щи кўтн хӑн
нєхә правайт, вәӆупсы 
па предпринимателят ёх 
вєрӑт артаӆӑты па вәньӆьты 
Уполномоченной нєӊӊӑн  
Наталья Стребкова па 

Ири на Каск рәпатайн оӆӑ
ӊӑн айт хәӆӑнтсӑт. 

Хӑннєхуятӑт правайт 
па вәӆупсы артаӆӑты нє 
Н.В. Стребкова лупӑс, 
хуты мӑнум 2022мит оӆн 
Россия мўвев ӆуваттыйн 
па округевн арсыр вєрӑт 
тывсӑт. Щит Украина 
мўвн специальной воен
ной операция вєр ты
вӑс, хута мўӊ солдат ёх
ӆўв мўвев вәньӆьӆӑт. 
Щи пӑта ар вєр тывӑс, 
ӆәӆн мобилизованной 
хуятӑта па ӆыв хотӑӊ ёх
ӆаӆа мосты щирн нётты, 
вантты, ӆәӆн ӆаӆя мӑнум 
ёх мосты пурайн вухн 
ат сухуптӑсыйт. Ин ӆыв 
нух артаӆӑӆӑт, ӆәӆн увӑс 
мир хуятӑт, мӑта ёх вәнт 
шушетн вәӆӆӑт, вўӆэт тӑй
ӆӑт, ӆаӆя аӆ тәсыйт. 

Ищиты округевн вәӆ ты 
мира ищи сырсыр вє рӑтн 
нётупсы тәты мосӆ. Мӑнум 
оӆн 5130 хӑншум нєпек 
хўват хәт щурӑс вєр нух 
вантсы. 

Мӑнум оӆ хӑннєхә тӑ
ӆаӊа вәӆты оӆа аӆьщӑсы. 
Н. Стребкова ар пўш пәӆь
ницайт хущи ӊхӑс, щӑта 
ӑӆ мир пиӆа путӑртӑс, 
уша вєрсӑӆэ, хутыса ӆыв 
лек щитӆыйт. Оса тӑхет ёх 
пиӆа ванкўтӆы мир мӑӆ
ты тӑхет, кӑшаӊамәшӑӊа 
вәӆты хуятӑт нух вантты па 
тохтурӑт рәпата артаӆӑты 
ӊхсӑт.  

Ӆўв саттэӆа вєр тӑйты 
ёх вєрӑт вәньӆьты Упол
номоченной нє И.А. Каск 
ищи рәпатайӆ ӆэщӑт ты 
оӆӑӊӑн путӑртӑс. Хутыса 
ӆыв кан вєр тӑйты ёха 
муй па вән рә пата тӑхет 
пиӆа рәпитты хуятӑта нёт
ӆӑт, мӑта суртӑӊ вєрӑт пиӆа 
ӆыв юхтыйӆӆӑт, муйсӑр 
йиӆуп щирӑт тӑм вєр әх
тыйн ӆыв тӑм оӆ еӆӆы тәты 
питӆӑт.    

Путӑр хӑншӑс: 
Надежда Вах

Ассамблея мирхотн. dumahmao.ru сайт эвӑԯт вўюм хур

Ёмвошн Югорской государственной уни верситет хуща ай кєр 
тыӆӑщн 24мит хӑтӆӑн «Статус представителя коренных малочислен
ных народов Севера в современном праве» нємпи Россия ӆуват 
научнопрактической мирхот вәс. 

Муй вўрн увӑс мирӑт пӑта мосты 
поступсы вєрты

Щи хӑтӆ тӑта Россия 
Минобрнаука хуща 

рәпитты ёх путӑр тӑйсӑт, 
щит айӆат ёх вәнӆтӑты 
мир, наука щира вәӆты 
хуятӑт па ищиты сыр
сыр сўтӑт вєрты тӑхетн 
рәпитты хӑннєхуятӑт, 
государственной па му
ниципальной кәща ёх. 
Ӆыв Югра мўвев эвӑӆт па 
Российской Федерация 
сырсыр мўвӑт эвӑӆт юх
тум мир.

Ӑкмум мир ещаӆт ЮГУ 
кәща Роман Кучин вўща 
ясӑӊ вўйӆяс. Ӆўв ясӊӑӆн, 
увӑс мир еӆӆы мӑнты 
вәӆупсы оӆӑӊӑн хўвн иса 
тӑхетн путӑр вәӆ. Муй 
вўрн тӑм вәӆупсыйн ӆыв 
йис вєрӆаӆ, йис пищӆаӆ 
хӑщуптӑты, щи оӆӑӊӑн 
мўӊ округев хуща хўвн 
путӑртӆӑт па муӆты вєрӑт 
ищи вєрӆӑт. Ин тӑм мирхот 
хуща мєт вєра путӑртты 
мосӆ, муй вўрн вәӆты 
поступсы мухты увӑс мир 
пиӆа рәпитты: 

 Тӑм йисн хуты вєра 
ар вєр ювра щира мӑнӆ, 
йиӊкевмўвев шўкатӆўв, 
щи пӑта ушӑӊ щира веӆ
пӑсӆӑты пищ иса ӑнтәм. 
Мўӊева нәмӑсты мосӆ, 
муй вўрн йис вәӆупсы па 
тӑм хӑтӆ вәӆупсы иха 
тәты. 

Ӆўв юхтум мира м 
ясӑӊ лупӑс: 

 Тӑта путӑртум путрӑт, 
тӑта нумӑсн вєрум вєрӑт 
еӆӆы вәӆупсы вўша ат 
юхӑтӆӑт, еӆӆы ма ат мӑн
ӆӑт. 

Ӆўв нумсӑӆн тыв ӑкмум 
ёх нумӑсӆаӆ иха тәӆӑт 
па еӆӆы вәӆты м нєпек 
хӑншӆӑт. Щирн Югра ху
ща па Россия ӆуваттыйн 
вәӆты арсыр мир поступсы 
мухты ушӑӊ щира еӆӆы 
вәӆты питӆӑт.

Ёмвош округ хуща ӆӑӊ
кӑр хәя вәӆты ики па Ду
майн увӑс мир Ас самблея 
хуща ух хәя вәӆ ты хӑннєхә 
Еремей Айпин ищи вўща 
ясӑӊ лупӑс. Ӆўв ясӊӑӆн 
Югра мўвев экономика 
щирн па Россия мўвӑт 
киньща вєра тащӑӊ мўв. 
Ин па тӑта вәӆты ёх м 
нумӑсн, м сӑмн еӆӆы 
вәӆты пӑта, поступсы мух ты 
нумсӑӊсӑмӑӊ мўва ат йиӆ. 
Ӆўв ясӊӑӆн, щи вєр вєрты 
пӑта мосӆ: 

 Арсыр нумсӑт, арсыр 
вєрӑт и ӛш хўват тәты. 
И щир вєрӑт – щит мўӊ 
государстваева мосты 
вєрӑт, кимӑт щир вєрӑт 
– бизнес вух вєрты ёх 
нумсӑт, хәӆмит щир вєрӑт 

– щит увӑс мирев еӆӆы 
вәӆты вәӆупсы.

Ёмвошев кәща ӆӑӊкӑр 
хә Теодор Марютин ищи 
ясӑӊ тӑйс. Ӆўв щирӑӆн, 
увӑс мир вәӆупсы еӆӆы 
тәты – щит вєра мосты вєр, 
щӑӆта па лупӑс: 

 Мўвев ӆуваттыйн ёх 
пасыр вәӆупсыя кєрӆӑсӑт, 
вән вошн вәӆӆӑт, сыр
сыр карты щўӊкӑт па 
машинайт вєрӆӑт, мўвӑт
йиӊкӑт эвӑӆт ӆывеӆа 
мосты утӑт нух вўӆӑт, мў
вӑтйиӊкӑт ара тємӆэӆ, 
муй вўрн тӑта ёх еӆӆы 
вәӆты питӆӑт, ӆывеӆа вєр 
иса ӑнтәм. Щимӑщ вєрӑт 
мўвев ӆуваттыйн вәӆӆӑт 
па Россия ӆуваттыйн ищи. 
Тәп и вєр м, мўӊ Югра 
хуща увӑс мир пӑта ар вєр 
вєрӆы, тӑта увӑс мира ар 
нётупсы вәӆ.

Секцияйт хуща юхтум ёх 
путӑртсӑт, муйсӑр нумсӑт 
па муйсӑр вєрӑт увӑс 
мирӑт вәӆупсы поступсы 

щирн еӆӆы тәты пӑта 
вәӆӆӑт, муйсӑр поступсы 
мосӆ вєрты кәща ёхӆўв 
па увӑс мирев ха вәӆты 
пӑта, муйсӑр поступсы 
мухты увӑс мирев сўта 
мӑты па муй вўрн кашӑӊ 
хӑтӆ вәӆупсы поступсы 
щира ма ӆэщӑтты.

Юхтум ёх путӑртсӑт, 
муйсӑр поступсэт мўв 
ӆу ваттыйн па Россия 
ӆуваттыйн вәӆӆӑт, мӑта 
тӑхетн увӑс мир оӆӑӊӑн 
хӑншман вәӆ. Путӑртсӑт, 
муй вўрн атма мӑнты 
вєрӑт поступсы щира 
па хон пєлӑк мўвӑтн ӆэ
щӑтӆайт, муй вўрн увӑс 
мирӑт еӆӆы вәӆты нумсӑт 
поступсы щира щӑта тә
ӆыйт. Конференция ху
ща путӑртсӑт, муй вўрн 
йис вәӆупсы ӑн шўкатты 
па войхўӆ веӆты вєр 
ӑн юрємӑты, муй арат 
вух сухуптӑты щи вєрӑт 
атма ки мӑнты питӆӑт па 
йиӊкевмўвев шўкатты 
питӆа. 

Ар хуят увӑс мир мўвӑт
йиӊкӑт оӆӑӊӑн путӑртсӑт, 
муй вўрн щитӑт ма хӑ
щуптӑты, войевхўӆэв 
вәӆты пищӑт ӑн шўкатты, 
муй вўрн щи вєрӑт пос
тупсы щира ушӑӊа тәты 
экономической щи ра. 
Муйсӑр поступсы увӑс 
мирев вәӆты мўвев
йиӊкев ӑн шӑкнуптӑты 
пӑта йиӆпа вєрты. 

Мирхот етшум пийн 
ӑкмум ёх нєпек хӑншсӑт, 
муй вўрн тӑм хӑтӆ вәӆты 
поступсы па щира кєрӑтты, 
па щира вєрты. Па муйсӑр 
йиӆуп поступсы увӑс 
мирев пӑта вєрты мосӆ.

Путӑр хӑншӑс: 
Пётр Молданов

Кәща ёх мирхотн омăсӆăт. П. Молданов вєрум хур

ОКРУГ  ВОШӐТ  ПА  КӘРТӐТ  ХЎВАТ

Щиты Поӆнавӑт кәрт кәща хә Михаил Смердев путрӑӆ оӆӊитсӑӆэ. Тӑм ванӑн щив ӊхмємн 
ма ӆўв пиӆэӆа вәйтантыйӆсум па кәрт вәӆупсы оӆӑӊӑн иньщӑссум.

Тӑм оӆн Поӆнавӑт кәртэв 
310 оӆ постӑты питӆўв
Михаил Викторович, Поӆ
ӊавӑт кәрт вәӆупсы оӆӑӊӑн 
путӑрта.

 Мўӊ Поӆнавӑт кәртэв 
Полнаватка, Соимка па 
Вән Ас хәӆум юхан и тӑхия 
увты хурамӑӊ тӑхийн 
омӑсӆ. Мєт сыры тӑта тәп 
хӑнтэт вәсӑт, Поӆнавӑт 
нєм кӑт хӑнты ясӑӊ эвӑӆт 
тывӑс – щит поӆн па авт. 
Тӑм оӆ мўӊ кәртэв сєма 
питум хӑтӆ постӑты пит
ӆўв, щирн щи пӑта вән 
мӑӊхӑтӆ ӆэщӑтӆўв.

Мўӊ Поӆнавӑт кәртэва 
Ваньщавӑт (300 муӆтас 
хуят), Паштӑр (76 хуят) 
па Тўкъякӑӊ (73 хуят) 
кәртӑт ӆуӊман вәӆӆӑт, 
иха ӆўӊӑтты ки, интӑм 
мўӊ хущева 1 570 хуят вәӆ. 

Мўӊ кәртэвн ар пєлӑк 
бюджетной тӑхет рәпит
ӆӑт, щи тумпи ӆўв саттэӆа 
вєр тӑйты хә Вадим Ка
мышин кәртӑӊ мир, «Ёх
ӆӑӊ Мущӑӊ», «Вотма», 
«Са мутнёл», «Чуэльско
Вет ляховской» шуши мир 
общинайт ёх эвӑӆт хўӆ 
вўӆ, щӑӆта Нуви сӑӊхум 
воша, ӛхӑт Тюмень воша 
тәӆӆэ. Нуви сӑӊхум район 
бюджет эвӑӆт общинайт 
ёха веӆум хўӆӆаӆ тухӆӑӊ 
хопн тәты щира нётупсы 
вух мӑнӆ. Хўӆ веӆпӑсӆӑты 
ёх оӆ мӑр кӑт щурӑскєм 
центнер арат хўӆ мӑӆӑт.

Тӑм ӆўӊӑн Нягань вош 
эвӑӆт ӆўв саттэӆа вєр тӑй
ты хә кәртӑӊ мир эвӑӆт 
хўӆ вўты питӆ, щи пӑта 
Ваньщавӑт кәртӑн хўӆ по
тӑӆтӑты вән хушап омӑс сы. 

Щи тухӑӆпи ӆыв саттэӆа 
вєрӑт тӑйты яӊ хуят хот 
войт, тухӆӑӊ войт тӑйӆӑт. 

Ваньщавӑт, Тўкъякӑӊ па 
Паштӑр кәртӑӊ мир ӆовӑт 
тӑйӆӑт, мўӊ хущева тәп 
ӆапӑт хоттєӆ ёх ӆовӑт 
тӑйӆӑт.

2020мит оӆн ӆўв сат
тэӆа вєр тӑйты хә Виктор 
Барышников нє щищ
кўрекӑт тӑйты питӑс, ӆыв 
оӆ мӑр 50 щурӑс муӆтас 
карӑӊ пушӑх тәӆӑт. 

Мўӊ хущева ӆыв сӑттэ
ӆа вєр тӑйты ёх ӆапкайт 
рәпитӆӑт, и хуят хӑтӆ мӑр 
ай няврємӑт тӑйты хота па 
ӑшколая ӆєтутӑт тәӆ. Ӆўӊӑн 
Ас хўват тўтӑӊ хопӑтн, тӑӆн 
ӊк ӛш хўвӑт машинайн, 
сўстӑӆ па тӑӆтови пурайн 
тухӆӑӊ хопн ӆєтутӑт тәӆӑт.

Йиӆуп мосты хотӑт омӑсты 
вєр оӆӑӊӑн путӑрта.

 Йиӆуп хотӑт оӆӑӊӑн 
путӑртты ки, 2004мит 
оӆн Поӆнавӑтн ӑшкола, 
2007мит оӆн хӑтӆ мӑр ай 
няврємӑт тӑйты хот, 2013
мит оӆн «Поӆнавӑт» нємпи 
ӛрӑӊащомӑӊа йиты хот, 
2017мит оӆн пәӆьница 
хотӑт пўншсыйт. 

Йиӊк сыстамтты вән 
щўӊкӑт вєрсыйт, ин кәртӑӊ 
ёх сыстам йиӊк яньщӆӑт.

Кәртӆўвн няврємӑт ӛрӑ
ӊащомӑӊа йиты пӑта 
юнтты хӑрӑт омӑссыйт.

Округевн мўӊ Тәрум 
хотэв вєра катра хот, 
вантэ, 1714мит оӆн Пєтра 
хон ики поступсы хўват 
омӑссы. 2009мит оӆн щи 
хот йиӆпатсы. 2012мит 
оӆн округ кәщайт поступ
сы щирн, мўӊ Тәрум хотэв 
культурной ут ӆавӑӆты 
щира нух хӑншсы. 

«Ростелеком» тумпи 
20142015мит оӆӊӑнӑн 
«Мотив», «МТС», «Мега
фон» нємпи сотовой карты 
кеӆӑт хўват путӑртты пӑта 
нємасыя кӑрӑщ щўӊкӑт 
омӑссыйт.

Нўша вєр оӆӑӊӑн пу
тӑртты ки, интӑм кәртӆўв 
эвӑӆт мир вән вошӑта 
вәӆты па рәпитты мӑнӆăт, 
щимӆ няврєм сєма питӆ. 
Интӑм Ваньщавӑт кәртӑӊ 
ӑшколайн тәп 16 няврєм 
вәнӆтыйӆ. Ешавәӆ, мосӑӊ, 
щӑта тәп ай няврємӑт 
вәнӆтӑты ӑшкола хӑщӆ. 
Юхи хӑщум хәӆум оӆ 
Тўкъякӑӊ па Паштӑр кәр
тӊӑн няврємӑт онлайн 
щирн «Вўт кәртӑӊ хӑтӆ 
мӑр ай няврємӑт тӑйты 

хот – ӑшкола» тӑхийн 
вәнӆтыйӆӆӑт.

Муй щирн нын хущана мир 
тәтьӆяты вєр ӆэщӑтман 
вәӆ?

 Мир тәтьӆяты вєр Нуви 
сӑӊхум район бюджет вух 
унтасн ӆэщӑтӆы. Ӆўӊӑн 
мир Нуви сӑӊхум вош 
эвӑӆт «Заря» нємпи тўтӑӊ 
хопн, ӆўӊсўс пурайн 
«Марс200» па «Югория» 
нємпи хопн Поӆнавӑт 
па Ваньщавӑт кәртӊӑна 
ӊхӆӑт. Тӑӆн Нуви сӑӊхум 
вош эвӑӆт мўӊ кәртэв 
вәнты 54 вєрста хўваттыйн 
ӊк ӛш вєрӆы, рўтьщӑты 
хӑтӆӊӑн тумпи кашӑӊ хӑтӆ 
мир автобусн ӊхӆӑт, па 
кәртӑта мосӆ ки, «Буран» 
нәхӑлн мӑнӆӑт. Автобус 
тәп вєра тарум ищкийн 
– 38 градус пурайн ӑн 
ӊхӑӆ. Щи тумпи ӆапӑт 
мӑр кӑт пўш тухӆӑӊ хоп 
ӊхӑӆ. Мўӊ кәртэвн ар хуят 
щимӑщ машинайт тӑйӆӑт, 
ӆәӆн тӑӆн ӊк ӛш хўват 
ищи ӊхты рӑхӑс.

Нын хущана рәпата ӑн 
тӑйты ёх вәӆӆӑт?

 «Центр занятости» 
тӑхийн Поӆнавӑт кәрт 
эвӑӆт нӆ, Тўкъякӑӊ кәрт 
эвӑӆт и хуят рәпатайӆы 
иты хӑншаньщман вәӆӆӑт. 
Рәпатайӆы ӆа пӑт хуят 
кәртэвн оса рә пата тәӆӑт, 
нӆ хуят ӆўв саттэӆа вєр 
тӑйты хә Ва дим Камышин 
хуща рә питӆӑт.

Мосты рәпатнекӑт оӆӑ
ӊӑн путӑртты ки, ин «Поӆ
навӑт» нємпи ӛрӑӊащо
мӑӊа йиты хот пӑта кӑт 
вәнӆтӑты хуят ӆавӑӆӆўв. 
Паштӑр кәрт хуща культура 
хот кәща нє мосӆ, ин и ими 
вәйтсўв, ӆўв Ас нопӑтты 
тыӆӑщн щив рәпитты 
юхӑтӆ.

Путӑр хӑншӑс: 
 Людмила Гурьева

М.В. Смердев Ёмăӊ хот. Л. Гурьева вўюм хур

ПИӅ  ОКРУГЕВН

Ямал мўвн мєт ар вўӆы вәӆ
Щиты лупӑс Ямал мўв поступсэт вўты тӑхи депутат хә, войхўӆ 

тӑйты вєр тәты комитет па «Ямал – потомкам» оса тӑхи кәща 
хә Эдуард Хабэчевич Яунгад. Тәняӆ мўвтєӆ мир вўӆєӊ ёх вән 
мирхот пурайн ӆўв пиӆэӆа вәйтантыйӆсум па арсыр вєрӑт оӆӑӊӑн 
иньщӑссєм.

ВӘЯТН ЩИ ОӐҢӐН
Ӆыв семьяеӆн нӆ няврєм вәс – ин хуӆыева 

нєпекӑӊа йисӑт па рәпитӆӑт. Эдуард васы мӑнты 
тыӆӑщ 4мит хӑтӆӑн 1975мит оӆн Пуӆӊавӑт вошн 
сєма питӑс. Ӆўв айтєӆн юӆн тәп юрн ясӑӊ хәӆӑнтӑс, 
щирн рәт ясӊӑӆ ма тӑйӆӑӆэ. Ӑшкола пийн 2001
мит оӆн Москва хон вошн Патриса Лумумба 
нємпи университет, щӑӆта 2019мит оӆн народной 
хозяйства Российской академия етшуптӑс.

Ӆўв эвӑӆтэӆа уша 
йис, интӑм Ямал 

мўвн 600 щурӑс муӆтас 
вўӆы вәӆ – щит мєт ар па 
мўвӑт киньщи. Щӑта, вантэ, 
кәщайт арсыр щирн вухн 
нётӆӑт щи вєр тәты, щирн 
щит ма ӆэщӑтман вәӆ. 
Субсидия нётупсы вух ёша 
хоӆумтум ёх еӆӆы вўӆы 
хурты пурайн вўӆы нюхи 
и кила пӑта 450 шойт вух 
ёша вўӆӑт.

Ямал мўвн мєт вән нўша 
– щи арат вўӆы ӆавӑӆты 
пӑта щӑхӑр ӑн тӑрмӑӆ. 

 Вантэ, тӑта нӛрум мўв 
хуща вўӆэт ӆавӑӆӆыйт, 
нӛрмӑӊ вәнт хуща ши
мӑӆшӑк вўӆы. Ин нӛрум 
вәнт хуща вўӆы ӆавӑӆты 
вєр ӆэщӑтты пӑта вухн 
нётты питсўв. 2021мит 
оӆн ӆыв саттэӆа вўӆы 
тащ тӑйты кӑт тӑхи ёх 15 
миллион шойт грант нё
тупсы вух ёша хоӆумсӑт па 
кӑраӆь хуща вўӆы тӑйты 
питсӑт. Мўӊ ӆын хущана 
ӊхсўв па вантсўв, муй 
щирн кӑраӆь хуща вўӆы 
тӑйты вєр ӆэщӑтман вәӆ. 
ма ӆэщӑтсы. Ин щӑ та 
нємасыя учёной ёх рә
питӆӑт па ӆєрамтӆӑт, м 

муй ӑнтә щиты вўӆы тащ 
тӑйты. Вантэ, сырышӑк 
вўӆы нӛрум мўв хуща вәс 
ки, кӑраӆь хуща ӆавӑрт 
тӑйты, иса пурайн хунтаты 
вўратӆӑт – щит ищи нўша, – 
Эдуард Яунгад лупӑс. 

Ӆўв путăртăс, м арат 
оӆ юхӆы Ямальской район 
СёЯха кәрт хуща вән 
«Ямальс кой» нємпи вўӆєӊ 
тӑхи йира вўсы, щӑта хәт 
щурӑс муӆтас вўӆы вәс. 
м арат вўӆы хӑйсы, ӆәӆн 
итәх вўӆєӊ ёх ӆыв саттэӆа 
вў ӆы тащ ӆавӑӆты вєр ат 
ӆэщӑтсӑт. Щи вєр тәты пӑта 
Ямал мўв войхўӆ тӑйты 
вєр тәты департамент ёх 
вухн нётсӑт. 

 Мўӊ хущева шуши 
мир 22 община вәӆ, щӑ
та 400 муӆтас хоттєӆ ёх 
150 щурӑс муӆтас вўӆы 

тӑйӆӑт. Ӆыв ищи ар вўӆы 
нюхи мӑӆӑт. Щи тумпи ӆыв 
саттэӆа тӑйты ёх ветсот 
щурăскєм вўӆы тӑйӆӑт, – 
мойӊ хә ястӑс. 

м арат оӆ юхӆы Ямал 
мўвн вўӆы нюхи ӆәтты 
щира 450 шойт вух тын 
пўнсы. Щи пийн ӆыв 
саттэӆа вўӆы тащ тӑйты 
ёх аршӑк вўӆы нюхи мӑты 
питсӑт – щит ищи м, вантэ, 
аршӑк вўӆы нюхи мӑӆы ки, 
шимӆа вўӆы йиӆ. Вантэ, 
сырышӑк 700 щурӑс вўӆы 
вәс, ин сот щурса шимӆа 
йис. 

Тәняӆ 2300 тонна арат 
вўӆы нюхи ӆэщӑтсы. Ямал 
мўвн вўӆы нюхи эвӑӆт 
арсыр єпӆӑӊ ӆєтутӑт вєр
ӆыйт, итәх арат нюхи Рос
сия арсыр мўвӑта па па хон 
пєлӑк мўвӑта китӆыйт. Тӑм 
ӆавӑрт пурайн єпӆӑӊ вўӆы 
нюхи эвӑӆт вєрум ӆєтутӑт 
ӆаӆя китӆыйт.

Щи тумпи Ямал мўв 
вўӆєӊ ёх вўӆы тащ ӆавӑӆ
ты вєр ӆэщӑтты пӑта па 
Увӑс мўвӑта ӊхӆӑт па 
вәнӆтӑӆӑт, муй щирн щи 
вєр йиӆпа ӆэщӑтты рӑхӆ. 
Щиты м арат оӆ юхӆы 
Камчатской мўвн коря
кӑта нётсӑт, щиты м арат 
вўӆы эвӑӆт тащ тывӑс. 

Эдуард Яунгад лупӑс, хуты 
вўӆєӊ ёх пӑта мєт ӆавӑрт 
пура – щит тови. Вантэ, 
кєр товийн вўӆэта ӆавӑрт 
ӊхты па вән кєр иӆпийн 
нёта кӑншты, щирн тови 
пурайн ар вўӆы пӑрӆăт 
– щит ищи вән нўша. Щи 
тумпи вўӆы омӑсты тыӆӑщн 
вўӆы тащӑт пурвойт эвӑӆт 
тәса ӆавӑӆты мосӆ. Щи 
пӑта итәх пурайн вой веӆ
ты ёх нємасыя пурвойт 
веӆты ӊхӆӑт. 

«Ямал – потомкам!» 
оса тӑхи кәща иты Эдуард 
Яунгад Ямал мўв шу ши 
мирӑта – юрнӑта, хӑн тэта 
па селькупӑта йис вәӆупсы, 
рәт ясӊӑт ӆавӑӆ ты, суртӑт 
тўӊматты нётӆ. Щи оса 
тӑ хи ёх мир хотӑт, вәнӆ
тӑты хӑрӑт, ванӆ тупсэт, 
мӑӊхӑтӆӑт ӆэ щӑтӆӑт.

Юхи хӑщум артӑн 
Эдуард Хабэчевич ӆўв 
оӆӊеӆн путӑртӑс. Хабэча 
Яунгад ащеӆ вўӆєӊ хоттєӆ 
ёх эвӑӆт вәӆ, ӆыв хәнты 
Сёяха кәрт пўӊӑӆн вўӆы 
тащ ӆавӑӆ сӑт. Ащеӆ ар оӆ 
«Наръяна нгэрм» («Вўрты 
увӑс мўв») нємпи юрн мир 
газета кәщая вәс. Мўӊ 
пухӆ мухты «Хӑнты ясӑӊ» 
газетаев ёх эвӑӆт ӆўвеӆа 
вўща ясӑӊ китӆўв. 

Эдуард имеӆ пиӆа хә
ӆум няв рєм тӑйӆӑӊӑн, 
рўтьщӑты пурайн ӆыв рәт 
ёхӆаӆ хуща нӛрум мўва 
ӊхӆӑт. Няврємӆаӆ айтєӆн 
юрн мир вәӆупсы оӆӑӊӑн 
уша вєрӆӑт па рәт ясӑӊ 
хәӆӑнтӆӑт, щирн путӑртты 
хошӆӑт.

Тӑм ванӑн Эдуард 
Яунгад Ёмвоша Тыӆӑщ 
по рыя юхтыӆӑс па «Торум 
Маа» хуща мир пи ӆа 
пойкщӑс, ӆәӆн еӆӆы ма, 
щўняӊа, тумтака ат вәсўв.   

Путӑр хӑншӑс: 
Людмила Шульгина

Э.Х. Яунгад. Э. Яунгад китум хур

И хӑнши оӆӑӊӑн путӑр вәс

Ай кєр тыӆӑщн 29
мит хӑтӆӑн Ёмвошн 
«Торум Маа» хотн 
вәйтантупсы мӑнӑс. 
Щӑта шўкщӑты, ар
сыр пурмӑсӑт ёнтӑс
ты хӑнты ими Зоя Ни
кифоровна Ло зямо ва 
вєрӆаӆ оӆӑӊӑн пу
тӑр вәс. Щив ищиты 
мойӊа шуши вош 
ванӆтупсы  хотӑт 
эвӑӆт па ёнтӑсты 
хуятӑт вохсайт. 

Щи вєр «И хӑнши 
оӆӑӊӑн путӑр вәс» 

нємн пунса, этногра фи
ческой вәйтантупсы пӑта 
ӆэщӑтса.

Зоя Лозямова хәс 
муӆтас оӆ «Торум Маа» 
хотн рәпитман вәс, ӆўв 
ищиты сыры нётӑсӑс щи 
хот омсумн.

Рәпитум мӑрӆ ӆўв ищи
ты шуши ёнтӑсты вєрӑт 
сӑмӑӊа тӑйс. Россия па 
па хон пєлӑк мўвӑтн ӊ
хӑс, щӑта арат арийс, ху
рамӑӊ пурмӑсӆаӆ мира 

ванӆтыӆӑс. 
Пищ вәӆ ар путӑр хӑнш

ты тӑм шўкщӑты ими оӆӑ
ӊӑн, тӑм вәйтантупсыйн 
ими рнас тўрӆопсӑт 
оӆӑӊӑн путӑр мӑнӑс.

Зоя Лозямова щи оӆӑ
ӊӑн иньщӑсса:

 Вәӆмєм нәпӑт тӑмӑщ 
пурмӑсӑт ёнтман вәнӆ
сум, рнаса щўлӑт ёнтты 
питсум, щирн тўрӆопӑс 
сора пищ вәӆ ихӑтты 
па нух аӆємӑты, щӑӆта 
па ут щив єхтумты. Мўӊ 

мєт оӆӑӊ 1983мит оӆн 
Евдокия Нёмысова па 
Мария Вагатова пиӆа  
ариты питсўв. Щирн тәп 
хӑнты рнасӑт па щӑшкан 
сӑхӑт тăйсўв. Па ёх мосӑс 
муӆты вўрн хурамӑӊа ӆә
мӑттӑты. Эвет яктэӆн щи 
мӑр тўрӆопӑсӆаӆ ар вўрн 
тёйиӆӑт. Щирн ма рнасӑта 
щўлӑт ёнтты вўсум, щирн 
хән мухӑӆая ӆариттыйн 
муй иӆ нртыйн щи ут 
ӑн турӑстыйӆ якты мӑрн. 
Щимӑщ митра хуӆа сырыя 
Евдокия Александровна 

Белявская ӑнтәма вум 
ими вєрты питӑс. Тӑмӑщ 
тўрӆопсӑт тӑмхӑтӆ вәнта 
шуши хӑнты мирӑт хуща 
вәӆӆӑт па имет ёнтӆӑт. 
Щиты хурамӑӊа вантӑсӆ, 
щимăщ ут кєн ёнтты. 

Ма ӑӊкєм пийн хӑщум 
сӑк эвӑӆт пурмӑсӑт, вўсӆам 
нух хӑнсӑӆам па йиӆуп 
щирн вєрсӑӆам. Муй арат 
тӑйӆум тўрӆопсӑт, ӆыв 
хуӆыева Касум хӑншет 
вєрман тӑйӆӑт. 

Ма ар пурмӑсӑт сӑк 
эвӑӆт кӑрӑтсум, щи ху
рамăӊ тўрӆопӑсӆам рәтна 
ёха мойӆӑсӆам. Тӑм ён
тум, сӑк эвӑӆт кӑрӑтум 
хурамӆам вєрсӑӆам сора 
рнас пиӆа ӆәмӑтты па 
рнас эвӑӆт нух єӊхты. 

Тӑм ванӆтупсы ты
ӆӑщкєм рәпитты питӆ. 
Шуши мир па мойӊа юх
тум ёх Зоя Лозямова ӑк
тум ванӆтупсыя юхтаты, 
вантаты, хур вўяты.

Путӑр хӑншӑс: 
Фёдор Каксин

Шуши ёх мирхота вохӆыйт
Устав поступсы щирн, «Титул» нємуп ак ционерной тӑхи кәща ёх 

2023мит оӆн вән кєр тыӆӑщ 26мит хӑтӑӆн вән мирхот ӆэщӑтты 
вўтьщӑӆӑт.

Щи мирхотн кәщайт 
путӑртӆӑт:

 Муй щирн па хуты тӑм 
юхи хӑщум оӆ мӑр ӆыв 
рәпитсӑт, муй щирн ӆыв 
вухӑт аршӑка вєрсӑт, мӑта 
тӑхета вух сухуптӑсӑт.

 Аудитор хә йиӆпа пи
риты вєр оӆӑӊӑн.

 Кәща ёх совет йиӆпа 
пириты вєр оӆӑӊӑн.

«Титул» нємуп ак цио
нерной тӑхи вән мир хот 
Ёмвошн, Карла Маркса 
вош хулыйн, 15мит хотн 
12мит щосн пўншӆы. 

Шимӆ хуят ки юхӑтӆ, 
мир хот 2023мит оӆн Ас 
нопӑтты тыӆӑщ 26мит 
хӑтӆӑн вєрӆы. Щи оӆӑӊӑн 
йиӆпа ай тәӆы. 

Акционера вәӆты ёх 
ищи щи мирхота юхӑтты 
вєритӆӑт. Тәп ӆыв Ёмво
ша юхӑтты ӛш тынӆаӆ, 
гостиница хотӑтн вәӆты 
щирӆаӆ акционерной тӑхи 
эвӑӆт ӑн сухуптӑӆыйт. Щи 
пӑта кашӑӊ хӑннєхә ӆўв 
щирӑӆн Ёмвоша тӑм вән 
мирхота юхӑтты па тӑта 
вәӆты вєритӆ. 

Россия мўв «Об акцио
нерных обществах» пос
тупсы щирн:

 Акционерной тӑхи 
кәща ёх нумӑс вєрсӑт, 
хуты тӑм мирхота юхӑтты 
щир тӑйты хуятӑт вән кєр 
тыӆӑщ 3мит хӑтӆ вәнты 
нух хӑншты питӆыйт.

 Тӑм тӑхи кәща ёх нумӑс 
щирн 2023мит оӆ ай кєр 
тыӆӑщ 29мит хӑтӆ вәнты 
кашӑӊ акционер хуята 
хӑншты щир вәӆ муй па 
щи мирхотн нух вантты 
мосӆ, мӑта хуятӑт кәща ёха 
пириты ӆӑӊхаӆӑт.   

 «Титул» акция нєпекӑт 
тӑйты хуятӑт, мӑта утӑт 
регистрационной номер 
10100411А тӑйӆӑт па 
щитӑт 2004мит оӆн васы 
мӑнты тыӆӑщ 7митн єсӑӆ
сайт, ӆыв тӑм мирхотн ясӑӊ 
мӑты щир тӑйӆӑт.

Щи хуятӑт, хуйтат мир
хота юхӑтты кәм ӑн тӑй ӆӑт, 
ӆыв ясӑӊ мӑты нєпек ӆаӆ 
пәщта хўват тыв китты 
вєритӆӑт: Ёмвош, Карла 
Маркса вош хулы 15мит 
хот, карты кеӆ: 8346733
1741, 331744. Кашӑӊ 
акционера электронной 
адресӆ щив путӑртты 
мосӆ.

Хӑнты ясӑңа тулмащтӑс: 
Владимир Енов

З.Н. Лозямова. Р. Решетникова вєрум хур

Вўтвош мӑӊхӑтӆ
Ай кєр тыӆӑщ 14

мит хӑтӑӆн Хайпшәп 
сӑӊхум вошн мӑӊ
хӑтӆ вәс. Тӑм оӆн 
Вўтвош 275 оӆа йис, 
щит хурамӑӊ па ай 
вош Касум юхан кӑ
рӑщ рєп ух пӑтыйн 
омӑсӆ. Щӑта хўв йис 
вўш эвӑӆт хӑнты ми
рев вәӆупсы вєрӆаӆ 
мосман тӑйӆӑӆаӆ. 

Щи хӑтӆ тухӆӑӊ хопн 
Нуви сӑӊхум мўв 

кәща хә Сер гей Маненков 
па Ка сум вош кәща нє Алсу 
На зы рова мирхот вєрты 
па хо шум ясӊӑт лупты юх
тыйӆсӑӊӑн. Ищиты вәнт 
кәртӑт эвӑӆт вўӆы тăйты 
па хўӆ веӆпӑсӆăты ёх воша 
щи пӑта юхăтман вәсӑт.

Нуви сӑӊхум мўв хў
ваттыйн кәща хә С. Манен
ков шушия вәӆты вош 
мира па мойӊа кўлуп 
хота мирхота юхтум ёха 
ясӑӊ тәс:

 Ма пәмащипа лупӆум 
тӑм мӑӊхӑтӆа юхтум 
хӑннєхуятӑта, нын хӑнты 
йис вєрӑт еӆӆы тәӆты. Вән 
хуят эвӑӆт айӆат ёх шуши 
йис путрӑт еӆӆы тўвман 
вәӆӆӑт. Мєт м, хән ай 

няврємӑт хӑнты ӆәмӑтсух 
ӆәмӑтман ӊхӆӑт па ӆыв 
ясӊеӆ ӑн юрємӑӆэӆ. 

Вўтвош кәща нє Прас
ковья Гарипова лупӑс:

 Тӑм ванӑн Теле2 те
лефон хўват путӑртты 
митра вєрса, тәп щи ут 
ӆўӊӑн ма рәпитты оӆӊитӆ. 
Мўӊ вошев ар суртӑт 
тӑйӆ, щит ӆапкая рәпитты 
хуят мосӆ, метеостанцияя 
рәпитты хуятӑт кӑншӆўв, 
пәӆьница па кўлуп хотӊӑ

на ищиты ёх рәпитты щи
ра вохӆўв. 

Щи пийн Сергей 
Маненков ишӑк нєпекӑт 
Вўтвош кәща нєӊа Прас
ковья Гариповая 60 оӆа 
вмаӆ пӑта па Галина 
Даниловна Молдановая 
ар оӆ рәпитмаӆ пӑта мой
ӆӑс. Ищиты Нуви сӑӊ хум 
мўв кәща хә 157 щу
рӑс шойт вух кўлуп хот 
вєрӑта катӆуптӑс, ләӆн 
щив муӆтсӑр пурмӑс ат 
ӆәтӆӑт.  

Щи вәйтантупсы етшум 
еӆпийн Алексей Тарлин 
имеӆ пила «Ма вошєм» 
нємпи ар арисӑӊӑн. 

Вошăӊ шуши мир ат 
ӆәӆн тӑӆаӊа па ма вәӆӆӑт, 
суртӆаӆ шимӆа ат йиӆӑт, 
рәпитты тӑхет рәпатаяӊа 
ат питӆӑт. Хайпшәп сӑӊ
хум вош вә на ӑт єнмӑӆ 
па хурамӑӊа еӆӆы ат вәӆ. 

Путӑр хӑншӑс: 
Фёдор Молданов   

Шуши вош мир пиӆа кәща ёх ха хур вєрсăт

Вўтвош мăӊхăтӆа вәтща юхтум ёхПавел Тарлин, Иван па Василий Аликовӊăн

АЙӅАТ  ЁХ  ВЄРӐТ

Йиӆуп щирӑт уша вєрсӑт

Ай кєр тыӆӑщ юхи хӑщум 3031мит хӑтӆӊӑнӑн Ёмвошн ремёслайт хотн «Ремёсла и 
промыслы: прошлое и настоящее» нємпи няврємӑт пӑта XVIIIмит мирхот вәс. Мєт сыры 
ищимӑщ мирхотӑт Ёмвошн, Сәрханӆ, Нижневартовск, Нефтеюганск, Урай вошн, Хулимсунт 
кәртӑн вәсӑт, нух питум вєрантты няврємӑт Ёмвоша юхӑтсӑт. Щи тумпи тӑм мирхотн 
Петрозаводск (Карелия), Пермь вошӊӑн па Тюхорюкта (Бурятия) эвӑӆт мойӊ ёх вәсӑт.

Оӆӑӊмит хӑтӆ
Мєт сыры Ёмвошӑӊ ре

мёслайт хот кәща нє Оль
га Бубновене мирхота 
юхтум па онлайн щирн 
вантты няврємӑта вўща 
ясӑӊ лупӑс:

 Вєрăнтты няврємӑт, 
вәнӆтӑты ёх, вўща вәӆа
ты! Шєӊк м, хуты нын 
юхӑтсӑты. 18мит пўш 
щи мӑщ мирхот вєрӑнт ӆўв. 
Щи арат оӆ мӑр итәх няв
рємӑт ӑшкола ет шуптӑ
сӑт па еӆӆы йис вә ӆупсы, 
культура, арсыр вє рӑт 
вєрты вәнӆтыйӆсӑт па 
рәпитӆӑт – щит шєӊк 
м, щирн мўӊ мирхотэв 
нынана мосӆ, унтас тәӆ.

Щи пийн няврємӑт 
сыры оӆӑтн мӑнум мир
хотӑт оӆӑӊӑн ай кина 
вантсӑт.

Тӑм мирхот кӑтсыр 
щирн рәпитӑс. Мєт сыры 
няврємӑт йис вєрӑт оӆӑ
ӊӑн хӑншум путӑрӆаӆ 
ӆўӊӑтсӑт, еӆӆы щи вєрӑта 
вәнӆтыйӆсӑт.

Хулисмунт кәртӑӊ 9мит 
классӑн вәнӆтыйӆты эви 
Надя Алгадьева вухаӆь 
ими тўтщаӊ хир оӆӑӊӑн 
хӑншум путрӑӆ ӆўӊӑтсӑӆэ: 

 …Мєт сыры вўӆы сух 
тӑнӑӆты мосӆ, хӑншэт пи
риты па ӆэщӑтты, щӑӆта 
ёнтты…Тӑм хир эви ёнтӑӆ 
па еӆӆы тӑм тўтщаӊ хирӆ 
пиӆа икия мӑнӆ. Итәх 
пурайн ӑӊки ӆўв тўтщаӊ 
хирӆ эвеӆа мойӆӑӆӆэ. Щӑ
та иса ёнтӑсты вєр пӑта 
мосты утӑт вәӆӆӑт. Муӆты 
тӑхия мӑнты пурайн ими 
ӆўв тўтщаӊ хирӆ пӑнӑн 
вўӆӆэ….

Тӑмхӑтӆ Надя наӊк х 
кӑр эвӑӆт кавӑртум оӆюпн 
нюки сух нєрты вәнӆтӑс. 

Урай вошӑӊ пух Дима 
Конюхов онлайн щирн 
путрӑӆ ӆўӊӑтсӑӆэ, муй 
щирн хӑнты па вухаӆь 
мирӊӑн йистєӆн пєсӆы 
эвӑӆт ӆӑхӑр сэвсӑт. Щи 
пийн имухты аӆяс, муй 
щирн ӆўв сэвты хошӆ. Щи 
вош эвӑӆт Сергей Тарасов 
йис рўщ «Кубарь» нємпи 
юнтупсы оӆӑӊӑн путӑртӑс 
па щи кубарь ут вєрты па 
юнтты вәнӆтӑс.

Сәрханӆ вошӑӊ эви 
Ли за Урбах пәӆан эвӑӆт 
ӆӑхӑр сэвты вєр оӆӑӊӑн 
ай тәс па щи вєра вәнӆтӑс.

Щи пийн мирхота х
тум няврємӑт ремёсӆайт 
хот хўват ӊхман арсыр 
ванӆтупсэт вантсӑт. Щит 
тунты эвӑӆт арсыр ми
рӑтн вєрум пурмӑсӑт, 
хӑнты мирн вєрум сыр
сыр хушапӑт, анӑтсә
нӑт, воньщупӑт, хинтӑт, 
онтупӑт па па утӑт. Щи 
тумпи айӆат ёхн рўщ мир 
йис хӑншет пиӆа ёнтум 
хурамӑӊ ӆәмӑтсухӑт ищи 

әмща вантты вәс. О.Д. Буб
новене ванӆтупсы аӆь
ман ястӑс, мӑтты ки, ай
ӆат ёх турн эвӑӆт вєрум 
щӑшканӑт ищи ӆәмӑтсу ха 
ёнтсӑт. 

Мойӊ няврємӑта щи 
ванӆтупсыйн сыры оӆӑтн 
тӑм мирхота па вәнӆтӑты 
хӑра юхтыӆум няврємӑтн 
вєрум пурмӑсӑт мєт әмӑщ 
вантты вәс. Итәх эветпу
хӑт упиӆаӆняйӆаӆн вє рум 
пурмӑсӑт шиваӆӑсӑт.

Щи пийн вәнӆтӑты 
хӑрӑт рәпитты оӆӊитсӑт. 
Итәх хуятӑт нюки оӆюпн 
нєрты вәнӆтӑсӑт, итәх 
хуятӑт – рўщ аканьаӊ
кӑӆые вєрты, итәх хуя
тӑт па па арсыр вєрӑта 
вәнӆтӑсӑт.

Кимит хӑтӆ
Пермь вош эвӑӆт юх

тум эви Арина Баталова 
пермской сӑран Кудым
Ош хә оӆӑӊӑн йис путӑр 
путӑртӑс: 

 Ӆўв щӑртӑӊ нє па мой

пӑр эвӑӆт сєма питӑс. Ӆўв 
пермь сӑран мир пӑта 
вуӆаӊ хәя вәс. Сӑран мир 
ӆавӑӆты пӑта нємасыя 
карты ӆӑхӑр тӑйс, мевӆ 
карты утн мойпӑр пос 
хӑнш ман вәс. Вуракӑт 
ӆў веӆ веӆты ӑн вєритсӑт. 
Тӑм йис пура вәнты пермь 
сӑран мир КудымОш 
нәмман тӑйӆэӆ. 

Арина войлок пән эвӑӆт 
КудымОш акань вєрӑс. 
Ӛхӑт пєрна пос пиӆа сӑ
ран мир пӑӆ рәнт вєрты 
вәнӆтӑс.

Хулимсунт кәртӑӊ эви 
Полина Алгадьева вухаӆь 
ими ёнтӑсты пурмӑсӑт 
тӑйты пӑта тунты хушап, 
наӊк ӆєр эвӑӆт вєрум 
хушап оӆӑӊӑн путрӑӆ ӆў
ӊӑтсӑӆэ. Ӆўв лупӑс, 2010
мит оӆн хӑнтыву хаӆь 
мир ӊӑн наӊк ӆєрӑӊ ху
шап финноугрӑт митра 
ута хӑншсы. Тӑм мирхота 
ӆўв щащеӆ эвӑӆт хӑщум 
катра наӊк ӆєр хушап тәс 
па аӆяс.

Ёмвошӑӊ искусствайт 
центр колледж хуща 
вәнӆтыйӆты эви Полина 
Новьюхова «Лўк» пос 
оӆӑӊӑн путрӑӆ ӆўӊӑтсӑӆэ 
па еӆӆы щи пос пиӆа ан
сән вєрты вәнӆтӑс. 

Ванӆтупсэт па вәнӆтӑты 
хӑрӑт пийн «Ремёсла 
и промыслы» XVIIIмит 
мирхот сухнӑс. Щи артӑн 
кашӑӊ няврєм ишӑкты 
нєпек па мойӆупсы кана 
йис вәӆупсы, вєрӑнтты 
вєрӑт оӆӑӊӑн киникайт 
ёша хоӆумтӑс.  

Путӑр хӑншӑс: 
Людмила Гурьева

Н.Ю. Сайнакова вәнӆтум эвеӊаӆ пиӆа. Л. Гурьева вєрум хур

55  ОӅА  ЙИС

Щиты лупӑс филологической наукайт кандидат, хӑнты мир учёной 
нє Федосья Макаровна Лельхова. Ӆўв Ёмвошн Асугорской институтн 
хӑнты ясӑӊ ӆєрамтты тӑхийн ух нєӊа вәӆ. Тӑм ванӑн 55 оӆа йис, 
щирн ӆўв пиӆэӆа путӑртсум, ӆўв ай пура оӆӆаӆ, вәӆупсэӆ па рәпатайӆ 
оӆӑӊӑн ай тәс.

Хӑнты ясӊев еӆӆы 
вәӆты щи питӆ

 Ма Щаня мўвн 1968
мит оӆн тәнӆуп тыӆӑщ 
24митн сєма питсум. Ма 
сєма питмємн ӑӊкєм
ащєм тащ хотн ӊхсӑӊӑн. 
Хотэӆ Макла юханӑн 
щи пурайн вәс, щирн 
ма Макла юханӑн сєма 
питмєм. Щит Какваньщи 
союм пӑты пєӆа, Овкәрт 
эвӑӆт Сўмӑтвош пєӆа 
мӑнты ӛшн омсӑс. Ӑӊкєм 
ясӑӊ щирн, шєӊк ищки 
хӑтӆ вәӆмаӆ. 

Рәт ёхӆӑн оӆӑӊӑн еша 
путӑрта.

 Ащєм – Макар Ива
нович Лонгортов – тащ 
хәя рәпитман вәс, вой
хўӆ веӆпӑсӆуман па рәпи
тӑс, ӆўв рәтэӆ – Тэтта рәт, 
Тэтта икет. Ащеӆ Тэтта 
Юван нємӆ вәс, кўӆак 
ай пух вәс, нємӆ кўӆак 
Юван. Ӑӊкєм нємӆ Зоя 
Никитична Лонгортова 
(Артанзеева), Ямкәрт нє, 

ӆўв рәт ёхӆаӆ ищи иса 
тащ хотн ӊхсӑт, кӑнащ 
рәт эвӑӆт вәс. Няврєм 
єнмӑӆсӑӊӑн, хуӆыева ин 
рәпитӆӑт, щемья тӑйӆӑт. 
Ащєм вәтща хӑщмаӆн 
па хуят тәс, щирн па щи 
Кева касӑӆсӑт, пенсия 
вәнты тащ хотн ӊхӑс. 
Рўтьщӑты питмаӆн оӆӑӊ 
мӑр рыпака еша рәпитӑс, 
Асовн хўӆ веӆман ӊхӑс. 
Овоӆӑӊ кәртӑӆн йиӆуп 
хот омӑсмаӆ, няврємӆаӆ 
ин рәт кәртэӆа юхтыйӆӆӑт 
щи хўӆ веӆтыя, вой веӆтыя 
муй ӑӆ рўтьщӑтыя. 

Ӛхӑт лыпащ хотн па 
ӊхсўв, щи пурайн Щӑня 
мўв хӑнтэт лыпащ хотн 
вәӆӆясӑт, ма ая вәӆмємн, 
хәт тӑӆпи няврєм вәсум. 
Лыпащ хотӑт щи вәӆӆясӑт, 
щит тӑӆ мӑра ёх вўӆыӆаӆ 
совхоз тащ эвӑӆт нух 
вўӆӆаӆ, ӆўв ёшӆаӆн тӑй
ӆӑӆаӆ. Овоӆӑӊ кәртӑн 
мўӊ рәтэв вәӆ, щӑта ищи 
хот тӑйсўв. Яюм ики хот 

омсӑс, щӑта щащев пиӆа 
иха вәсўв. Щащєм Дарья 
Ефимовна Лонгортова 
нємӆ вәс, щит Ай Ямкәрт 
нє, шєӊк оты нє вәс, хуят 
пєӆа сӑмӑӊ. Ӆўв пухӆаӆ 
тащн ӊхӆӑт, ӆўв кәртӑн 
вәӆ, ӆавӆӑсӆ. Иса хуӆыева 
ма нётӑсман вәсўв, 
хоӆпа ӊхсўв, ӆыс омӑсты 
ӊхсўв, ӆоньщ аӆты нётсўв, 
сойм эвӑӆт йиӊк аӆсўв, 
воньщумут воньщман 
тәтьӆясаюв.

Овоӆӑӊӑн кӑрӑщ сӑхмӑт, 
кәртӑӊ няврємӑт пиӆа рєп 
эвӑӆт хӑтӑтьӆясўв, юнтман 
хәхӑтьӆясўв, акань ёнтсўв, 
аканьӆӑсўв, щиты щи пура 
хӑщӑс. Ӑшколая интерната 
Овкәрт воша тәсаюм, щӑта 
щи вәсўв, вәнӆтыйӆсўв. 
Вәнӆтӑты хуятӆўв мўӊ 
пи ӆэва иса хӑнты ясӑӊӑн 
пу тӑртсӑт, шєӊк м ёх. 
Овкәрт вошӑӊ ёх иса 
хӑнты ясӊеӆ вана тӑйсэӆ, 
хуӆыева путӑртсӑт. Щи 
пурайн вәншӑк ёх рўщ 

ясӑӊӑн ӑн хошсӑт, щирн 
щи Щӑня ёх рәт ясӊеӆ 
тӑмхӑтӆ вәнты тӑйӆэӆ. 

Хута нӑӊ ай пура оӆӆӑн 
мӑнсӑт? Муй мєт нәмман 
тӑйӆӑн?

 Єнуммєм мӑр нәмӑӆ
мємн, ма нумсємн єнмум 
мўвєм – хурамӑӊ Щӑня 
юханэв, тєӆӑӊ вәнтӆўв, 
ӆантӑӊ мўвев. Нумсємн 
иса хӑнты ёхӆўв, ӆыв хӑн
ты вәӆты щиреӆ, вўӆыет, 
авкайт, тащ хотӑт, щащев 
пиӆа воньщумут воньщты 
ӊхсўв, варс ӑкӑтсўв, тўт х 
тәсўв, йиӊк аӆсўв, моньщ 
па ар хәӆӑнтсўв. Ёнтӑсты
вєрӑнтты вєрӑт иса нәмман 
тӑйӆӑӆўв. Щиты щи муӆтыя 
катӆӑстыя вәнӆтыйӆсаюв, 
еӆӆы няврєм нётӑсман, 
вантэ, ат вәӆ, әмӑщ хӑнты 
вәӆупсы вәс.

Хута нӑӊ вәнӆтыйӆсӑн?

 Ма 1986мит тӑӆн 
ӑш кола етшуптумємн 
Ле нинград воша мӑн
сум, вәнӆтӑты нєӊа вәнӆ
тыйӆсум. Хӑнты ясӑӊа 
Матрёна Панкратьевна 
Баландинайн вәнӆтӑ
саюм. Щӑӆта Ёмвоша 
рәпиттыя юхӑтсум. Щи 
пурайн национальной 
педагогической училища 
вәс, щӑта рәпитты питсум. 
Вәӆтєм хўват иса хӑнты 
ясӑӊ пиӆа рәпитӆум. Ок
ругевн вәнӆтӑты вєр тә
ты институт хуща вет тӑӆ 

Ф.М. Лельхова ащеӆ па 
апщеӆ пиӆа

Ӆорвош мўв хăнтэт кўтн

Федосья 9 тăӆа вмаӆн

м вәӆупсы нăӊена
1999мит тӑӆн ӆўӊӑн Ёмвошн вән мирхот 

вәс. Ма щи ӆўӊӑн тӑӆ шәпа юхӑтсум хӑнты 
мўва путрӑт ӑкӑтты, хӑнты вәӆупсы уша па
вӑтты. 

рәпитман вәсум, щӑӆ та 
ЙошкарОла воша ас пи
рантурая вәнӆ тыйӆтыя 
ӊхсум. Ӛхӑт щӑта щи 2007
мит тӑӆн вуӆаӊ нєпекєм 
хоӆумсум. Диссерта
циям «Структурносе
мантические типы сло
восочетаний хантыйско го 
языка» нєм тӑйс. Щи 
пийн ин тӑм рәпитты 
тӑхия щи юхӑтсум.

Хутыса нӑӊ рәт ясӑӊ ӆє
рамтты питсӑн? 

 Вантэ, иса рәт ясӊєм 
ӆэщӑтман муй вәнӆтуман 
рәпитсум, па еӆӆы вўрат
тыя нумӑсн хуят ищипа 
щи юхӑтӆа. Щӑӆта па иса 
вән ёхӆўвн щи оӆӑӊӑн 
путӑртсаюв. Евдокия 
Анд реевна Нёмысова, 
Анас тасия Ильинична 
Сай нахова, Светлана 
Пав ловна Кононова ма 
пиӆєма рәпитсӑт, мӑнєма 
оӆӑӊ мӑр ма нётсӑт. Тӑм 
хўв мўва мўвӑтмємн вана 
щи тӑйӆаюм, щит вән 
нётупсы, унтас вәс. Па щи 
вәна вум имиӆўв иса 
щи еӆӆы вәнӆтыйӆты вєр 
ай ёх нумса пунӆӑт, щирн 
щи еӆӆы вәнӆтыйӆтыя 
мӑнсум. Кашӑӊ хуят ӆўв 
рәпатаеӆн еӆӆы питты 
нумӑс тӑйӆ, щимӑщ вєр 
вәӆ. 

Ин ищи рәт ясӊєм пиӆа 
рәпитман вәӆӆум, арсыр 
научной рәпата вєрӆўв. 
Ӑшколайн вәнӆтыйӆты 
няврємӑт пӑта сборникӑт 
вєрӆўв, олимпиадайт, 
кӑ супсэт ӆэщӑтӆўв. Вах 
хӑнты ясӑӊ ма ёшємн 
вәӆ, щи ясӑӊ рәпатайт 
ма хӑншӆӑӆам, оӆӑӊ мӑр, 
мосӑӊ, ӆавӑрт вәс. Ин 
муӆтыкєм нєпек хўват 
вәнӆтӑсум, еша уша питӑс, 
ищи па щи хӑнты ясӑӊ, 
ясӑӊ ӆєрӆаӆ итӑт. 

Ин вән мирхотӑтн ванкўтӆы 
лупӆӑт, хуты хӑнты ясӊев 
вәтшӑӆэв, ин шимӆ хуят 
рәт ясӑӊӑн путӑртӑӆ. Муй 
нӑӊ нәмӑсӆӑн хӑнты яс
ӊев оӆӑӊӑн?

 Хӑнты ясӊев еӆӆы 
ищипа щи вәӆты питӆ, 
ин ар хуят рәпитӆӑт рәт 
ясӑӊ пиӆа, тәхӑӆ ай ёх 
щи ясӊеӆ вәйттыя, пу
тӑрттыя вўратӆӑт. Шаль 
щи, єнумты няврємӑт 
ясӊеӆ лўттӑӆэӆ па иса, 
вантэ, рўщ ясӑӊ хәӆӆӑт. 
Мўӊ єнуммевн, ӑӊкиӆўв
ащиӆўв, опращӆўв рўщ 
ясӑӊ хән тӑйсӑт. Аӆпа, 
ин нєман рӑхӆ няврєм 
хўщтыя ясӊеӆ вәйттыя 
муй вәнӆтыйӆтыя. Ищипа 
па щи, мосӑӊ, муӆты кур
сӑт мосӆӑт, муӆтыкєм хуят 
сӑмӆаӆ рәт ясӊеӆ пєӆы кєр
ӆӑӆăт. Па мўвн вәӆты ёх 
хӑнты ясӊев щи вєрӑтсэӆ 
вәнӆтӑты нєпек хўват, ин 
путӑртӆӑт, щит мўӊ, аӆпа, 
хуӆ хәӆӆясэв. Хуйтат шєӊк 
ӆӑӊхаӆӑт, ищипа вєрӑтӆӑт. 
Па иса м ут пєӆа эвӑӆтыя 
мосӆ, эвӑӆты щирӆы муй 
щирн хӑннєхә тӑм йисн 
еӆӆы вәӆты вєритӑӆ. 

Хотӑӊ ёхӆӑн оӆӑӊӑн еша 
лупа.

 Иикєм Дмитрий Се
мёнович Лельхов, ӆўв 
Поӆнавӑт вошн єнуммăӆ, 
щӑта ӑӊкеӆащеӆ вәӆмăн. 
Опращӆаӆ – Паштӑр ёх, 
ӑӊкеӆ Манстӑр вош ӆєпн 
єнмум кәртӑӆ вәӆмăӆ. 
Ӆўв ищи Ленинград вошн 
вәнӆтыйӆмăӆ, и нєпек 
хӑнты ясӑӊӑн хӑншман 
тӑйӆ, щит няӆум шәпн 
путрупсыйн моньщӑт 
муй путрӑт нух хӑншман. 
Анатолий пухим хуӆна 
колледжӑн вәнӆтыйӆ.

Тынӑӊ Федосья Ма ка
ровна, тӑм ванӑн нӑӊ 
мӑӊхӑтӆэн постӑсэн. Ин 
нӑӊена м па хошум ясӊӑт 
лупӆўв. Тӑӆаӊа, уяӊа, ма 
рәт ёхӆӑн пиӆа вәӆа! Нӑӊ 
вєрен еӆӆы щиты щи тў
ва, киникайӆан унтасн 
рәт ясӊев веккеши вәӆты 
питӆ!

Путӑр хӑншӑс: 
Надежда Рагимова

Щи вән мирхотн Фе
досья Макаров на 

пиӆа Щаня мўв оӆӑӊӑн 
путӑртты питсўв. Мин Ева 
Шмидт пиӆа 1992мит тӑӆн 
соракєша тухи ӊхсумн, 
Федосья Макаровна сєма 
питум кәртӑӆ, Овоӆӑӊ 
кәрт нўмпияшӑк вәӆ. Ӆўв 
па мӑнєм хущты питсӑӆэ. 
Тухи ӊха, щӑта тєӆыева 
м хуят, тєӆыева м пу
тӑр, хурамăӊ хӑнты ясӑӊ! 
Мӑнєм нєпека хӑншсӑӆэ, 
хуӆта, хуйтат хуща мӑнты, 
хуйтат хуща путӑр кўлыя 
мӑнӆ, хуйтат хуща уӆты 
тӑхи вәйтӆум. Щиты щи 
мӑнсум Щаня юхана сўс 
хўват рәпитты, па Феня 
ястум щирн вєрӆам ма 
щи тывсӑт, ин вәнты тухи 
щи ӊхӆум.

Ӆўв тӑм хӑтӆ вәнты иса 
нётӆ: ма вәнӆтум нє пек 
хӑншты нє щира, ки ни
кайӆаӆ, словарьӆаӆ, рә
патайӆаӆ иса мӑнєма ӆў
ӊӑтты китӆӑӆэ, Щаня нє 
кєпа ӆыв ясӊеӆ вәнӆтӑты 
па нётӆ. Хўв мўв эвӑӆт 
юхтум ӑн вәйтты нєӊа па 
иса нётӆ: ищки кўтн шайн 
яньщтӑӆаюм, мӑнты ӛша 
машина, муй па хоп тәп 
тащ, нури йитєм вәнты 
ӆэщӑтум, юхӑтты хуят 

кӑншум – щиты кєн мўӊев. 
Пәмащипа муй щирн 
ястӑӆа?

Щаня юханӑн Лонгорто
вӑт рәт ар, Овоӆӑӊ кәрт и 
шәпеӆ щит Феня рәтӆаӆ. 
Ащеӆ, Макар Иванович 
вєр вәйтты хә, Кевн ӊх
ман ар тӑӆ хуӆатӑс. Упиӆаӆ, 
апщиӆаӆ па иса вєр вәйтты 
ёх, вәншӑк хуят эвӑӆт Илья 
Иванович ищи нємӑӊ
сыяӊ, арийӆ, моньщӑӆ, 
катра вєрӑт оӆӑӊӑн па 
моньщ иты путӑртӑӆ. 

Федосья вәӆупсэӆ кєн 
ӑнтәм вәс, тәп ӆўв айӆта, 
ăн вуӆыман иса вєрӑс: 
ма вәнӆтыӆӑс, хӑнты яс
ӊăӆ пиӆа рәпитты питӑс, 
нєпекӑт хӑншӑс, хуят вәнӆ
тӑс, па хуят нєпек тәса ӆэ
щӑтӑс. Вєрӆаӆ такан тӑй
сӑӆэ, щиты итнитн иса 
тӑ ӆаӊа йисӑт.

Пәмащипа нӑӊен, м 
рәпатаен па м нумӑсӆӑн 
вўраӊӑн. Сєма питум хӑт
ӆэна тумтак ёш, тумтак 
кўр! Еӆӆы пєӆа м вәӆуп
сы нӑӊен!

Путӑр хӑншӑс: 
Эстер Рутткаи

Миклиан 

Э. РутткаиМиклиан хăнты нєӊăт пиӆа

Айтєӆн няврємăт вәнӆтăты ӆăӊхас

Тăм оӆ тови пура оӆӊитумн Югра мўв Ёмвошăӊ па мойӊа юхтум мир пăта вән арăӊякăӊ 
мăӊхăтӆ ӆэщăтсы. Вантэ, щи хăтӆăн «Няврємăт вәнӆтăты па вантман тăйты хуят оӆ» пўншсы. Тăм 
вєра округ губернатор Наталья Комарова Касум мўв эвăӆт нємасыя ар оӆ мăр пушхăт вәнӆтăты 
хăнты имие Софья Каксина вохсăӆэ. 

Вантэ, тәняӆ оӆ Со фья 
Максимовна Как

сина округ ӆуваттыйн 
рәт ясăӊ па литература 
вєрăта  пушхăт вәнӆтăты 
кăсупсыйн нух питăс. Щи 
пăта вуӆаӊ кәщаев нумса 
юхтăс «Няврємăт вәнӆ
тăты хуят оӆ» пўншты вєра 
ăӊки ясăӊ тәты хăнты имие 
Софья Каксина па вохты. 

мăӊхăтӆ пийн ма 
Софья Максимовна пиӆа 
еша путăртсум па сырыя 
иньщăссєм, ӆўвеӆа әмăщ, 
хуты «Няврємăт вәнӆтăты 
па вантман тăйты хуят оӆ» 
пўншты Югра мўв вуӆаӊ 
кәщаевн вохсы?

Юхӆы хăнты имиев щи
ты лупăс:

 Тăм вән мăӊхăтӆ 
пўншты вєра округ кә
щаевн вохсаюм. Ма ăн 
па нәмăссум, имухты ка
шащсум па ăктăщсум 
Ёмвоша мăнты. Вантэ, 

2022мит оӆн Югра мўв 
Сәрханӆ вошн ӆэщăтум 
рәт ясăӊ па литература 
вєрăт тәты хуят кăсупсыйн 
нух питсум. Тәп ма уша ăн 
вєрсум, хуты ма пиӆєма 
округ кәща нє Наталья 
Комарова ищи ӆоӆьты 
питӆ. Щи вєра ма мєт 
амăтсум па еӆӆы хăтӆăт 
амăтман щи вәсум. Щи 
пăта вән пәмащипа ясӊăт 
тăм якты хот ӆэщăтум ми
ра лупты ӆăӊхаӆум, нюр, 
амтăӊ мăӊхăтӆ тывăс! 

на па, щит вєра әмăщ 
па амтăӊ вєр! Щӑӆта ӆўв 
рәпатайӆ оӆăӊăн айкеӆ 
тәс: 

 Ма Касум ăшколайн 
няврємăт вәнӆтуман 36 
оӆ мăр рәпитӆум. Ԯыват 
хăнты ясăӊа па литература 
вєрăта ищипа вәнӆтăӆум. 
Тăм оӆн ма оӆăӊмит класса 
юхтум эветпухăт вўсум. 
Щит 13 пушăх: 9 эви па 
4 пух. Няврємӆам Касум, 

Тәрум ԯор па Вўтвош эвăӆт 
юхăтсăт.

2020мит оӆн Хон Пєтра 
вош «Просвещение» 
нємуп киникайт єсăӆты 
тăхийн 2мит классăн 
вәнӆтыйӆты пушхăт пăта 
«Хăнты ясăӊ» (касум щирн) 
нємасыя вәнӆтăты нєпек 
єтăс. Щитӆ мин Поӆнавăт 
ăшколайн рәт ясăӊа тәты 
айӆат нє Анастасия Вахат 
пиӆа ӆэщăтсумн.

Щăӆта 2021мит оӆн 
ищи «Просвещение» тă
хийн 3мит класса ӊхты 
няврємăт пăта ищимăщ 
кинишка єсăӆсы. Щит мин 
Марина Захарова пиӆа 
вєрсумн.

Еӆӆы 2022митн лите
ратура вєрăт кєншăка 
вәнӆтăты щира 2мит 
классăн вәӆты эветпу
хăт пăта «Ԯўӊăтты вєр» 
ӆэщăтсум. Тăм оӆ па ма 
5мит классăн рәт ясăӊ 
вәнӆтăты няврємăт пăта 

«Хăнты ясăӊ» нємуп нєпек 
хăншӆум. 

Тăм оӆ «Няврємăт вәнӆ
тăты па вантман тăйты 
хуят оӆ» нємн аӆьщăсы. 
Щи пăта ма нумса юхăт
сум, ма вәнӆтăты няв
рємӆам хоттєӆ ёхӆаӆ 
пиӆа рәпата ӆэщăтты. 
Нәмăсӆум, щиты иха кат
ӆăсман рәт хăнты ясӊев 
шавиман еӆӆы тәӆэв. Юӆн 
ăӊкиӆаӆащиӆаӆ пиӆа 
хăнты ясăӊăн путăртты 
питӆăт ки, сырсыр әмăщ 
партупсэт тәса вєрӆăт ки, 
и ӛрн, и нумăсн ăӊки ясăӊ 
така йиӆ.

Ин ма ӆўв ясӊăӆн пут
рєм етшуптăӆєм. Хәнты 
Софья Максимовна мўӊ 
газетаева рәт ясăӊ оӆă
ӊăн щиты лупăс: 

 Ма нємхәнты ӑн нә
мӑссум, муйсӑр рәпат нека 
йиты? Ветмит класс вўш 
эвӑӆт няврємӑт вәнӆтӑты 
нєӊа йиты ӆӑңхасум. 
Тӑм хӑтӆ мӑнєма учителя 
вәԯты – уй! Ма рәт ясӑңа 
вәнԯтӑты нє! Ӑӆпа, ма 
вәнԯтум няврємӑт эвăӆт, 
итәх хуятăт еӆӆы рәт ясӑӊ 
тәты питӆăт. Вантэ, вәԯтэԯн 
ԯыв хӑнты путӑр нәԯам 
ӑн хәԯԯӑт. Мўң итэва ӆыв 
моӆьщаңӑн па юрн вейн 
ӑшколая ӑн ңхԯӑт. Иԯ 
уԯтэԯ еԯпийн аңкаңкиԯаӆ 
муй щатьщащиӆаԯ ԯыве
ԯа хӑнты моньщӑт ӑн 
моньщӆӑт. Щи пӑта урокӑтн 
ӆывеԯа хӑнты вәԯупсы 
оԯӑңӑн путӑртԯум, ԯәԯн 
щи вєр сӑмӑңа тӑйты ат 
питсӑт. Ма шєңк ԯӑңхаԯум, 
ԯәԯн ма итєма рәт ясӑң 
сӑмӑңа ат тӑйсӑт.

Путӑр хӑншӑс: 
Ирина Самсонова

С.М. Каксина няврємăт пиӆа

Тәняӆ оӆ сўсн, рәпатам щирн, Тэк кәртӑн Сўмӑтвош районӑн 
вәсум па ай няврємӑт хӑтӆ мӑр ӆавӑӆты хота нємасыя ӊхсум. Щи 
пурайн ма «Шоврие» садик кәща нє Надежда Ивановна Катрычева 
(Хатанзеева) пиӆа вәйтантыйӆсум па ӆўв пиӆэӆа путӑртсум.

Щиты мўӊ вәӆӆўв па рәпитӆўв

«Ма м рәпата тӑйӆум», – щиты нёхмӑс 
мӑнєма Маргарита Юрьевна Хунзи (Кельчи
на), хән тӑм мӑнум оӆ ӆўӊӑн «Ма Ӆорвош 
мўвєм» нємуп мӑӊхӑтӑӆн ма ӆўв пиӆэӆа 
вәйтантыйӆсум па путрємӑсум.

м рәпата тӑйӆ

Мосӆ лупты, хуты 
Мар гарита Юрьев

на 1987мит оӆ вўш эвӑӆт па 
иса ин тӑмхӑтӆ вәнты Асов 
кәртӑн Ӆорвош районӑн 
ай няврємӑт хӑтӆ мӑр  
ӆавӑӆты «Колобок» нємуп 
хотн рәпитты вўянтӑс. 36 
оӆа тӑм пўш йис, хуты ӆўв 

щи тӑхийн ай няврємӑт 
пиӆа вулкємӑӆ. Муйкєм 
Асов кәртӑн ат вәсум, Мар
гарита Юрьевна хӑнты 
мирев яктыариты «Ӆапӑт 
эви» нємуп хота кашӑӊ 
пўш ӊхӑс. Щи тумпийн, 
вантэ, ин Ӆорвош райо
нэӆ хўватн ӆыв па арсыр 
тӑхетн хурамӑӊ арӑт ари
ӆӑт, тәс як щирӑт хуятӑт  
еӆ пийн ванӆтуман тывеӆт
тухеӆт ӊхӆӑт. Имуӆты 
пурайн тәса ариюм хӑнты 
ареӆ хәӆсум, хута щимӑщ 
хурамӑӊ ясӊӑт вәсӑт: 

Сорни тәрум, сорни тәрум, 
хурам мўвӑт ма тӑйӆум, 

Ма ӆӑӊхаӆаюм маё 
вәӆтыя, мўвиейиӊкие, 

ӑӊкиеащие … 

Юхи хӑщум оӆӑтн Мар
гарита Юрьевна пен сияя 
хӑншаньщман вәӆ па рә
патайӆ такӆы ӑн омӑсӆ. 

 Ма щиты, муӆты вєр 
ӑн тӑйман, омӑсты ӑн вє
ритӆум, – щиты каркам 
ӆор вош нє мӑнєма, айке
ӆӑт вєрман, нёхмӑс. 

Вантэ, юхи хӑщум оӆӑтн 
ай няврємӑт хӑтӆ мӑр 
ӆавӑӆты хотэӆ кәртӑӊ  кў
туп ӑшколаеӆа кӑрӑтсы. 
Тӑмхӑтӆ ӆыв хущеӆа 
нӆъяӊ муӆтас ай пух па 
эвие ӊхӑӆ. Маргарита 

Юрьевна еша вәншӑк 
няврємӑт мӑнум оӆэвн   
ӑшколайн вәнӆтыйӆты 
арсыр вєрӑта вәнӆтуман 
вәс, ӆәӆн ӆыв мсыева 
ӆўӊӑтты па нєпек хўват 
хӑншты ат хошсӑт. Ӆўв 
хущеӆа вәӆты ай пухӑт па 
эвет кашӑӊ мӑӊхӑтӑӆн 
шєӊк м, хурамӑӊ стихӑт 
ӆўӊӑтӆӑт па яктыариты 
тӑхет ӆыв пиӆэӆа рәпитты 
вән хуятӑт пиӆа вещката 
ӆэщӑтӆӑт.    

Путӑр хӑншӑс: 
Владимир Носкин

Надежда Ивановна, муй 
арат пух па эви нын тӑм
хӑтӆ тӑта тӑйӆӑты? 

 Сырыя мосӆ лупты, 
хуты тӑм йисн мўӊ кәртӑӊ 
кўтуп ӑшкола хотэва нух 
хӑншман вәӆӆўв, кўш 
атэӆт щирн вәӆты кәр
тӑӊ ай няврємӑт хӑтӆ мӑр 
ӆавӑӆты «Шоврие» нє
муп хота ӆўӊтӑсӆўв. Мўӊ 
хущева тӑм оӆ 21 пух па 
эви садика ӊхӑӆ. Ӆыв 
хуӆыева хӑнты няврємӑта 
ӆўӊтӑсӆӑт.  

Аӆпа, нын хущана айтєӆн 
няврємӑт рәт ясӑӊа муй 
путрупсы щирӑта мсые
ва вәнӆтуман тӑмхӑтӆ 
тӑйӆӑты?

 Ма щирємн, мосӆ 
лупты, хуты хӑнты ясӑӊа 
мўӊ няврємӆўв тӑмхӑтӆ 
мсыева Светлана Анд
реевна Ковтун (Неттина) 
вәнӆтӑӆ. Юхи хӑщум пу
райн, вантэ, шєӊк шимӆ 
хӑннєхә мўӊ хущева 
садикӑн хӑщӑс, мӑта нє

ӊӑт ӆәӆн пухӑт па эвет 
рәт ясӊева вәнӆтӑсӑт. 
Светлана Андреевна тӑм 
Тэк кәртӑӊ ай няврємӑт 
хӑтӆ мӑр ӆавӑӆты хотн 
араттєӆн 37 оӆ мӑр вос
питатель нєӊа рәпитӆ. 
Щи нє тумпийн тӑмхӑтӆ 
мўӊ хущева пухӆўв па 
эвиӆўв рәт ясӊева Татьяна 

Васильевна Новьюхова 
ищиты вәнӆтӑӆ.

Щи нєӊӆўв унтасн юхи 
хӑщум оӆӑтн мўӊ садик 
хотэвн хӑнты ясӊев щи 
еӆӆы айӆтыева тәӆўв. 

Надежда Ивановна, муй 
арат пўш хӑтӆ мӑр ай няв
рємӑт ӆапӑтӆӑты?

 Араттєӆн вет пўш ай 
ёхӆўв ӆапӑтӆӑӆўв. Щӑӆта 
вән няврємӑт ӑшколая 
мӑнты щира тўӊщирӑӊа 
па тәса вәнӆтӑӆӆўв. Щи ты 
вәӆӆўв па рәпитӆўв.

Путӑр хӑншӑс: 
Владимир Енов 

Н.И. Катрычева. В. Енов вєрум хурӊӑнХӑтӆ мӑр няврємӑт тăйты хота ӊхты ай эвиет

М.Ю. Хунзи

Моньщхә па хәӆум пурнє

Имуӆтыйн и ай хӑн
ты кәртӑн вәтща 

моньщхә вәӆ. Щиты айӆта 
вәӆтаӆхоӆтаӆ кўтн щимӑщ 
нумӑсн юхӑтӆы: «Ма са 
хӑ ӆэвт хӑтӑӆн ин Ай Асєм  
хуща ӊхӆум, щӑта пуӆ пєлӑк 
вєрӆум па муӆхатӆ йиӆпа 
сэвум пәнєм  щив омӑсӆєм, 
мосӑӊ, мӑтты хўӆ щӑха ӆє
тут пӑта мущатӆум». 

Щи киньща хӑӆэвта йиӆ. 
Моньщхә Ай Аса мӑнӆ, пуӆ 
пєлӑк мсыева вєрӆ па 
йиӆпа сэвум пәнӑӆ щив 
омӑсӆӑӆэ.  

Хўв муй ван кўт щи вєр 
эвӑӆт пӑрӑс. Имуӆты хӑтӑӆн 
ӆўв омсум веӆпӑсӆ вантты 
сонтумӑс. Щӑӆта пәнӑӆ нух 
таӆсӑӆэ па муштӑсӆэ, хуты 
щив и вән сорт ики хоймӑӆ. 
Ин моньщхә сортăӆ вўӆӆэ 
па сора юхи шәшмӑӆ.  

Юхи юхӑттаӆн ма щи 
вән сорт хўӆӑӆ ваньщӆӑӆэ, 
эвӑтӆӑӆэ па кев пўта ка
вӑртты муӆӆӑӆэ. Пўтӑӆ ет
шум кўтн ӆўв х ӆывн хўӆ 
шәпӑт хўв ана хонӆӑӆэ па 
пӑсана омӑсӆӑӆэ. Тәп ӆєты 
вўтьщӑӆ, хуты камн веӆщи 
питум ӆоньщ щихӑрӆӑты 
сый хәӆмӑӆ. 

Щитӑӆн хотӆ эвӑӆт ким 
єтӑӆ, хәӆум пурнє ими ши
ваӆӑӆ. Ин пурнєӊӑт тәп щи
ты ӆўв пєӆаеӆ ўвӑӆтыйӆӆӑт: 

– Хўӆ веӆты моньщхә, 
ӆоӆьты лотэна иӆ хӑнумта, 
иӆ хӑнумта!

Ӆыв ясӑӊӆаӆ пийн 
моньщхә ӆоӆьты лотăӆа иӆ 
щи хӑнумтӑӆ. Хәӆум пурнє, 
така еӆ нхӑӆтыйӆман, хо
тӑӆа ӆуӊємӑӆӑт па веӆщи 
кавӑртум сорт хўӆ тӑӆаӊтєӆн 
юхи ӆавємӑӆӑт. Тәп мєт ай 
пурнєӊӑӆ мсыева шєпиюм 
ӆўвӑт кўтн хўӆ ӆаптай хӑния 
иӆ мєтшӑс. 

ма ӆєвмеӆньщмеӆ 
пийн хәӆум пурнє ин ики 
хот эвӑӆт ким єтмӑӆӑт па ӆўв 
пєӆаеӆ щиты ўвӑӆтыйӆӆӑт:

– Ей, хўӆ веӆты моньщхә, 
вән сортэн пӑр вуяӊпӑр єп
ӆӑӊ, мўӊ ма ӆєсўвньщ сўв 

па ин нӑӊ нух хупєма сӑр, 
нух хупєма сӑр! 

Щи ясӑӊӆаӆ пийн 
моньщхә ӆоӆьты лотӑӆ 
эвӑӆт нух хупємӑӆ, хотӑӆа 
юхи ӆуӊємӑӆ па вантӆӑӆэ, 
хуты хўв анӑӆ хуща таӆ сорт 
ӆўвӑт уӆӆӑт. Щӑӆта хўӆ ӆўвӑт 
кўтн тәп и ӆаптай мущатӆ. 
Щитӑӆ юхи ӆавємӑӆӆэ па 
иӆ щи нюсємӑӆӆэ. 

Хўв муй ван кўт щи 
вєр эвӑӆт пӑрӑс. Имуӆты 
хӑтӑӆн ӆўв па щи омсум 
веӆпӑсӆ вантты сонтумӑс. 
Щӑӆта пәнӑӆ нух таӆсӑӆэ 
па муштӑсӆэ, хуты щив и 
вән сорт ики хоймӑӆ. Ин 
моньщхә па щи сорт хўӆӑӆ 
ёшӊӑӆаӆа  вўӆӆэ па юхи 
шәшмӑӆ. 

Юхи юхӑттаӆн ма щи 
вән сорт хўӆӑӆ ваньщӆӑӆэ, 
эвӑтӆӑӆэ па кев пўта  ка
вӑртты муӆӆӑӆэ. Путӑӆ ет

шум кўтн ӆўв х ӆывн хўӆ 
шәпӑт хўв ана хонӆӑӆэ па 
пӑсана омӑсӆӑӆэ. Тәп ӆєты 
вўтьщӑӆ, хуты камн веӆщи 
питум ӆоньщ щихӑрӆӑты 
сый хәӆмӑӆ.

Щитӑӆн ӆўв хотӆ эвӑӆт 
айӆта ким єтӑӆ па кимит 
пўш хәӆум карӑӊ  пурнє 
ими шиваӆӑӆ. Ин пурнє
ӊӑт тәп щиты ӆўв пєӆаеӆ 
ўвӑӆтыйӆӆӑт: 

– Хўӆ веӆты моньщхә, 
ӆоӆьты лотэна иӆ хӑнумта, 
иӆ хӑнумта!

Ӆыв ясӑӊӆаӆ пийн 
моньщхә ӆоӆьты лотӑӆа иӆ 
щи хӑнумтӑӆ. Хәӆум пурнє, 
така еӆ нхӑӆтыйӆман, хо
тӑӆа ӆуӊємӑӆӑт па веӆщи 
кавӑртум сорт хўӆ тӑӆаӊтєӆн 
юхи ӆавємӑӆӑт. Тәп мєт ай 
пурнєӊӑӆ мсыева шєпиюм 
ӆўвӑт кўтн хўӆ ӆаптай хӑния 
иӆ мєтшӑс. 

ма ӆєвмеӆньщмеӆ 
пийн хәӆум пурнє ин ики 
хот эвӑӆт ким єтмӑӆӑт па ӆўв 
пєӆаеӆ щиты ўвӑӆтыйӆӆӑт:

– Ей, хўӆ веӆты моньщхә, 
вән сортэн пӑр вуяӊпӑр 
єпӆӑӊ, мўӊ ма ӆєсўв
ньщсўв па ин нӑӊ нух ху
пєма сӑр, нух хупєма сӑр! 

Щи ясӑӊӆаӆ пийн 
моньщхә ӆоӆьты лотӑӆ 
эвӑӆт нух хупємӑӆ, хотӑӆа 
юхи ӆуӊємӑӆ па вантӆӑӆэ, 
хуты хўв анӑӆ хуща таӆ сорт 
ӆўвӑт уӆӆӑт. Щӑӆта хўӆ ӆўвӑт 
кўтн тәп и ӆаптай мущатӆ. 
Щитӑӆ юхи ӆавємӑӆӆэ па  
иӆ щи нюсємӑӆӆэ.  

Хўв муй ван кўт щи 
вєр эвӑӆт пӑрӑс. Имуӆты 
хӑтӑӆн ӆўв па щи омсум 
веӆпӑсӆ вантты сонтумӑс. 
Щӑӆта пәнӑӆ нух таӆсӑӆэ 
па муштӑсӆэ, хуты щив и 
вән сорт ики хоймӑӆ. Ин 
моньщхә па щи сорт хўӆӑӆ 
ёшӊӑӆаӆа вўӆӆэ па юхи 
шәшмӑӆ.  

Юхи юхӑттаӆн ма щи 
вән сорт хўӆӑӆ ваньщӆӑ
ӆэ, эвӑтӆӑӆэ па кев пўта  
кавӑртты муӆӆӑӆэ. Путӑӆ 
етшум кўтн ӆўв х ӆывн хўӆ 
шәпӑт хўв ана хонӆӑӆэ па 
пӑсана омӑсӆӑӆэ. Тәп ӆєты 
вўтьщӑӆ, хуты камн веӆщи 
питум ӆоньщ щихӑрӆӑты 
сый хәӆмӑӆ. 

Щитӑӆн ӆўв хотӆ эвӑӆт 
айӆта ким єтӑӆ па хәӆмит 
пўш хәӆум карӑӊ пурнє 
ими шиваӆӑӆ. Ин пурнє
ӊӑт тәп щиты ӆўв пєӆаеӆ 
ўвӑӆтыйӆӆӑт: 

– Хўӆ веӆты моньщхә, 
ӆоӆьты лотэна иӆ хӑнумта, 
иӆ хӑнумта!

Ӆыв ясӑӊӆаӆ пийн 
моньщхә ӆоӆьты лотăӆа иӆ 
щи хӑнумтӑӆ. Хәӆум пурнє, 
така еӆ нхӑӆтыйӆман, хо
тӑӆа ӆуӊємӑӆӑт па веӆщи 
кавӑртум сорт хўӆ тӑӆаӊтєӆн 
юхи ӆавємӑӆӑт. Тәп мєт ай 
пурнєӊӑӆ мсыева шєпиюм 
ӆўвӑт кўтн хўӆ ӆаптай хӑния 
иӆ мєтшӑс.  

ма ӆєвмеӆньщмеӆ 
пийн хәӆум пурнє ин ики 
хот эвӑӆт ким єтмӑӆӑт па ӆўв 
пєӆаеӆ щиты ўвӑӆтыйӆӆӑт:

– Ей, хўӆ веӆты моньщхә, 
вән сортэн пӑр вуяӊпӑр 
єпӆӑӊ, мўӊ ма ӆєсўв
ньщсўв па ин нӑӊ нух ху

(хӑнты моньщ)

«Моньщхә па хәӆум пурнє». Леонид Лар хӑншум хур

ӘМӐЩ  ВӘЙТАНТУПСЭТ

Тӑмӑщ нєм тӑйты литературной вәйтан тупсы тӑта мосванӑн, ай кєр 
тыӆӑщ 17мит хӑтӑӆн, Ёмвошн Юг ра мўвев физикома тематической 
лицей интернат хотн хӑнты моньщӑт хӑнш ты хә Владимир Егорович 
Енов 10мит классӑтн вәнӆтыйӆты пухӑт па эвет пиӆа ӆэщӑтӑс.  

«Ма рәт мўвєм – 
ма вәӆупсы хурасєм» 

Киникайт хӑншты 
хӑннєхә сырсыр ай

кеӆӑт айӆат хӑннє хуятӑта 
лупӑс, муй щирн па хуты 
йис путрӑт, моньщӑт па 
ӆўӊтарӑт пиӆа ӆўв рәпитты 
пиньщӑс, муй хурасуп йис 
хәйтнєӊӑт кўтн айтєӆн 
вәс па єнмӑс, муй щирн 
мєӊкӑт, йиӊк куӆят, ӆон 
вєрты имет, мишъёх, миш
нєӊӑт, НайВәртӑт ӑӆ хуя
тӑт пўӊӑӆн катра вәсӑт 
па ӆыв вәӆупсы щирӆаӆ 
вєрсӑт.

Щӑӆта па муйсӑр сємсай 
утӑт хӑнты ёхӆўва турас 
вєрсӑт па ма вәӆтыхоӆты 
щир ӑн па мӑсӑт, муй щирн 
НӑйВәртӑт па мишъёх
мишнєӊӑт хӑнтыӆўва нёт
ты вєрӑт ванӆтӑсӑт, вән 

унтас хӑннєхә вәӆупсыя 
тәсӑт.

Щи вєр пийн Вла
димир Енов иха ӑктӑщум 
айӆат ёх еӆпийн сырыя 
хӑнты ясӑӊӑн ӆўв хӑншум 
ӆўӊтарӆаӆ ӆўӊтӑс. Ӛхӑт 
па щи утӆаӆ ищиты щи 
рўщ ясӑӊӑн мсыева ӆы
веӆа ӆўӊӑтсӑӆэ. Щи мӑщ 
хурамӑӊ, кӑт ясӑӊ ун
тасн тўӊщирӑӊа вєрум, 
литературной вәйтан
тупсы шєӊк әмща рўщ 
няврємӑтн уша павӑтсы.

Юхи хӑщум пурайн 
Владимир Енов нёхмӑс, 
хуты «Ма рәт мўвєм – ма 
вәӆупсы хурасєм» нємуп 
вәйтантупсы шєӊк арсыр 
вєр тӑмхӑтӆ вәӆтыхоӆты 

щирӑӆа тәс. Ӆўв, вантэ, ар 
оӆ мӑр па мўвӑтн муй па 
мир ёх кўтн вәс па рәпитӑс, 
рәт ёхӆаӆ ясӑӊ муй хӑнтэт 
ӑн па вантӑс. Тӑмхӑтӆ па 
щи вєрӆаӆ пӑта рәт ясӊӑӆ, 
увӑс ёхӆаӆ вәӆтыхоӆты 
хурасӆаӆ сӑмӑӊа тӑйӆ. 

Хән па йиӆпа хӑнты 
путрупсы Ёмвош мўвн 
пӑӆ ӊӑӆаӆ вўша юхтӑс, щит 
ӆўв йис моньщӑт хӑншты 
питӑс, мӑта утӑт нумсӑӆн 
ай пура эвӑӆт тӑйс.

Югра мўвев физико
математической лицей тӑхи 

хуща киникайт ӆўӊӑтты хотӑӊ 
кәща нє Наталья Хомякова 

айкеӆ щирн 
хӑнты ясӑӊа тулмащтӑс: 

Владимир Носкин

В.Е. Енов литературной вәйтантупсыя иха ӑктӑщум Югра мўв физикоматематической лицей 
тӑхийн 10мит классӑн вәнӆтыйӆты няврємӑт пиӆа

пєма сӑр, нух хупєма сӑр! 
Щи ясӑӊӆаӆ пийн 

моньщхә ӆоӆьты лотӑӆ 
эвӑӆт нух хупємӑӆ, хотӑӆа 
юхи ӆуӊємӑӆ па вантӆӑӆэ, 
хуты хўв анӑӆ хуща таӆ сорт 
ӆўвӑт уӆӆӑт. Щӑӆта хўӆ ӆўвӑт 
кўтн тәп и ӆаптай мущатӆ. 
Щитӑӆ юхи ӆавємӑӆӆэ па  
иӆ щи нюсємӑӆӆэ.   

Хўв муй ван кўт щи вєр 
эвӑӆт пӑрӑс. Имуӆты хӑтӑӆн 
моньщхә хотӆ эвӑӆт ким 
єтӑӆ па нӑмпӑр ӑкӑтты 
пайӆ хуща нухӆы пєӆа 
мӑнты пәсӑӊ шиваӆӑӆ. Ӆўв 
щи тӑхия ванашӑк рӑхӆ па 
нӑмпры пай иӆпийн пур
нєӊӑт вәӆты хотэӆ муштӑӆ.   

Щи киньща моньщхә 
щухаӆ вўсэӆ хўват иӆӆы 
пєӆа вантӑӆ па шиваӆӑӆ, 
муй щирн хәӆум пурнє 
щикєм така ӆыв кўтэӆн 
путрємӑӆӑт па нхӆӑт. 

Мєт ай пурнєӊӑӆ тўтн нух 
аӆўм щухаӆ пўӊӑӆн ӆоӆь па 
соӆамӑт кев пўт ӆыпийн 
кавӑрӆ. Щи вєр муштуман, 
моньщхә арсыр х эвӑӆт 
хастєӆӑӊ нӑмпӑр ёшӊӑӆа
ӆа ӑкӑтӆ па кавӑртты пўт 
ӆыпия ёвӆӑӆ. 

Еша вәӆ соӆамӑт пўтэӆ 
етшӑӆ па вәншӑк пур
нєӊӊӑн китумтак ӆєты щи 
питӆӑӊӑн. Щикєм сора 
ӆєӆӊӑн, ай пурнєӊӑӆ па 
хуӆна кәм ӑн холумтӑӆ ӆын 
хўв анӊӑӆаӆа аршăк ӆант 
хонты. Имуӆтыйн нєӆӑӊ 
пурнєӊӑт шєӊк шӑӊкап 
єӊӑӆты па ўвты кєрӆӑсӊӑн. 
Еша вәӆ китумтак ищи 
кўрумн щих рӑкӑнсӑӊӑн па 
щиты щи хӑӆсӑӊӑн.

Щитӑӆн ай пурнє моньщ
хәйн вана ӆўв хущеӆа щи 
вәӆты вўсы. Иса ин тӑмхӑтӆ 
вәнты ӆын ма па вещката 
вәӆӆӑӊӑн. Ӆын ӊхты муй 
мӑнты м ӛшеӆн йинтуп ки 
вущкӑӆа, щит иса єӆупн уӆӑӆ. 
Хӑннєхәйт па ӆын хущана 
кашӑӊ хӑтӑӆн шәшӆӑт
кашӑӊ ӑтӑӆн шәшӆӑт. 

В.А. Енова – ова нє 
моньщум моньщӑӆ, 

ай хиӆєӆн 
Владимир Еновăн 

нєпека ӆэщӑтса

Россия ӆуват биатлон кӑсупсы 
Ӆухн ӊхты па пушкан эвӑӆт єсӑӆты вєр 

биатлон нєм тӑйӆ, щи кӑсупсы йис эвӑӆт увӑс 
мирев хуща вәӆты вєр, хән ӆыв тӑӆ тәрумн 
веӆпӑсӆӑты ӊхсӑт.

Югра хуща мєт оӆӑӊ 
щимӑщ кӑсупсы 

вєр 1970мит оӆӑтн оӆ
ӊитса. Ӛхӑт, 1997мит оӆн 
мєт оӆӑӊ пўш мўв ӆу
ват кӑсупсы вєрса, нємӆ 
«Кубок Югры». 2003мит 
оӆ эвӑӆт Югра хуща тӑм 
хурасуп кӑсупсэт вєрты 
пӑта иса утӑт ӆэщӑтсайт, 
щирн мєт оӆӑӊ пўш мўӊ 
Россия мўвевн мўв ӆуват 
биатлон чемпионат вє
рӑнт са. Ӛхат па, хән «Центр 
зимних видов спорта им. 
А.В. Филипенко» вєрса, 
щирн Ёмвош хуща вєра 
ар мўвтєӆ, Россия тєӆ кӑ
супсэт вєрӑнтсайт. 

Ай кєр тыӆӑщн 27
мит хӑтӆ эвӑӆт вән кєр 
тыӆӑщ 2мит хӑтӆ вәнта 
вән биатлон па щи мўӊ 
Югра мўвева юхтӑс, тӑм 
кӑсупсыйн тӑӆ вєрӑт щи 
хуӆаӆӑт. Кӑсупсыя Россия 

па Белорусия мўвн вәӆ
ты мир юхтыйӆсӑт, щит 
кӑсупсыйн ха пиӆтӑщум 
ёх, Олимпийской кӑсты 
тӑхийн па мўв ӆуваттыйн 
нух питум ёх. 160 кӑсты 
хӑннєхә иса вәс (88 ики 
па 72 ими), 23 щир Россия 
мўвӑт эвӑӆт па Беларусь 
мўв эвӑӆт юхӑтсӑт.

Оӆӑӊ хӑтӆӑт эвӑӆт оӆ
ӊитман мўӊ Югра мўвев 
эвӑӆт вәӆты кӑсты ёх иса 
пўш нух питты питсӑт, ӆыв 
и сорни па кӑт щєӆ вух 
мевӆ пос ёша павӑтсӑт. 
Иса ӆўӊӑтман, Югра мув 
ёх нивӆ мевӆ пос ёша 
павӑтсӑт, щит яӊ щир 
хурасуп кӑсупсыйн. Тӑм 
киньща ар мевӆ пос нє
мӑӆта Россия мўв эвӑӆт 
юхтум ёх ӑн тӑйӆӑт.

Россия ӆуват биатлон 
кӑсупсы хуӆаты хӑтӆӑн 

ха пиӆтӑщум икет кӑс
сӑт, щи кўтн Югра эвӑӆт 
вәӆты оӆӑӊ команда нух 
питсӑт, щит Дмитрий 
Ива нов, Пётр Пащенко, 
Алексей Вагин па Никита 
Поршнев. Хән нух питум 
ёх мойӆӑсайт, щирн «Союз 
биатлонистов» хуща кәщая 
вәӆты хә Виктор Майгу
ров Югра кәща ӆӑӊкӑр 
нєӊа Елена Шумаковая 
ищи мойӆупсы мӑс, щит 

Александр Тихонов нєм 
тӑйты кубок, щи мойӆупсы 
биатлон вєрӑт пєӆа ма 
вӑнтты пӑта. Россия ӆуват 
биатлон хӑщум кӑсупсэт 
Уват вошн биатлонной 
центр хуща вєрӆайт, щӑта 
вән кєр тыӆӑщн 5мит па 
6мит хӑтӆӑтн икет кӑсӆӑт, 
ӆыв 40 верста хәхӑӆты 
питӆӑт, имет 30 верста 
хәхӑӆӆӑт. 

Путӑр хӑншӑс: 
Пётр Молданов

Кăсупсы пурайн.
П. Молданов вєрум хур

ugramegasport.ru тăхи эвăӆт вўюм хурӊăн

Ӆухн кăсты ёх хәхăӆӆăт


